ენი ბეიკერი ცნობილი ახალგაზრდა ამერიკელი დრამატურგია, რომელსაც ხშირად ასახელებენ თანამედროვეობის საუკეთესო დრამატურგებს შორის. 

2014 წელს, ენი ბეიკერმა მოიპოვა პულიცერის ჯილდო დრამატურგიაში პიესისთვის “კინო” (The Flick).
კინო / The Flick

ენი ბეიკერი
ინგლისურიდან თარგმნა გიგი გულედანმა / 595 62 71 81, gigiguledani@gmail.com
მოქმედი პირები
სემი, 35 წლის - გადაპარსული თავით, თეთრკანიანი. ხშირად ატარებს შელახულ Red Sox-ის კეპს. ერთ დროს იყო მძიმე მეტალის დიდი მოყვარული. 
ევერი, 20 წლის - სათვალიანი აფრო-ამერიკელი. ატარებს წითელ, ევროპული შესახედაობის სპორტულ ფეხსაცმელს. გიჟდება კინოფილმებზე. 
როუზი, 24 წლის - თეთრკანიანი, სექსუალურად მიმზიდველი იმის მიუხედავად (შესაძლოა გარკვეულწილად იმის გამოც), რომ აცვია ფართხუნა ტანისამოსი. არასდროს სარგებლობს კოსმეტიკით და თმას ბუნებრივ მწვანედ იღებავს. 
სკაილარი, 26 - მძინარე მამაკაცი.
სცენა
ვოჩესტერის მუნიციპალიტეტის საკმაოდ შელახული კინოთეატრი. სცენა შედგება გაპარტახებული კინოდარბაზის მაყურებლის სექციისგან, სადაც წითელი სკამების 10-15 რიგია, მათ შორის კი მოჟამული, წითელი ხალიჩა სივრცეს ცენტრამდე მოუყვება. სცენის უკანა კედელი კინოდარბაზის უკანა მხარეს წარმოადგენს, სადაც ფანჯარა და საპროექციო ჯიხურია მოთავსებული. კინოდარბაზი მეტალის კარით კინოთეატრის ლობის უკავშირდება. ჩვენ, მაყურებელი, კინოთეატრის ეკრანის ადგილას ვიმყოფებით. პროექტორის სინათლის სხივი ჩვენი თავების ზემოთ გადადის. 


დრო
2012 წლის ზაფხული
შენიშვნა კოსტიუმების შესახებ
სემი და ევერი ყველა სცენაში ეერთსა და იმავე, დამამცირებელ კინოთეატრის უნიფორმას ატარებენ. ესაა პოლოს ტიპის პერანგი (სავარაუდოდ მუქი ლურჯი, იასამნისფერი ან მუქი შინდისფერი), მკერდზე მიმაგრებული სახელიანი გულსაბნევით, ქვემოთ კი შავი შარვალი. პერანგს მკერდზე ან ჯიბეზე შეიძლება ყვითლად ან თეთრად ამოქარგული ქონდეს წარწერა The Flick. იმის გამო, რომ როუზი პროექტორის მექანიკოსია, ის არაა ვალდებული ატაროს უნიფორმა, თუმცა შესაძლოა მას მაინც ეცვას შავი შარვალი. ან ერთი და იიგვე ჯინსი ყოველ დღე. 
“/” აღნიშნავს ადგილს, სადაც დიალოგის შემდეგი ხაზი იწყება. 
შოუს დაწყებამდე
მას შემდეგ, რაც თეატრის დარბაზი ხალხით შეივსება, შუქები ნელ-ნელა ჩაქრობას დაიწყებს (როგორც სცენაზე, ასევე თეატრის მაყურებლებთანაც). ჩვენი თავების ზემოთ პროექტორის სხივის გამოჩენასთან ერთად ისმის ბერნარდ ჰერმანის პრელუდია “To the Naked and the Dead”. პროექცია აჩვენებს გამოსახულებას, რომლის გარჩევაც ჩვენ არ შეგვიძლია. პროექტორის სხივი მტვრის ნაწილაკებს ანათებს. 
ეს ყველაფერი 2 წუთს გრძელდება (სიმღერის დასაწყისიდან დასასრულამდე) და რასაც ჩვენ ვხედავთ, ესაა პროექტორიდან გამოსული აბსტრაქტული გამოსახულებების მონაცვლეობა.
შემდეგ, სიმღერის დასრულებასთან ერთად, უცნობი ფილმიც სრულდება. ვხედავთ კაშკაშა მწვანე გაელვებას, შემდეგ კი თეთრს. შემდეგ ისმის დასახვევ ბუდეში კინოფირის დამთავრების ხმა. კინოთეატრის შუქები ავტომატურად ინთება და დაახლოებით 5 წამში...
პირველი აქტი
პირველი სცენა
(კინოდარბაზის გასასვლელი კარი იღება.) 
(სემი თავს შემოყოფს, მიიხედ-მოიხედავს, შემდეგ კარს გაიხურავს.)
(ერთი წამის შემდეგ კარი ისევ იღება და სემი დიდ ნაგვის ურნას შემოათრევს, რომელსაც ღია კარის შესაკავებლად იყენებს. შემდეგ ისევ გადის უკან გასაგორებელ სათლიანი ცოცხითა და აქანდაზით ბრუნდება. ევერი მას მოყვება და ხელში თავისი საგორაო ცოცხი და აქანდაზი უჭირავს.)
სემი: ჩვენ ამას ვეძახით გავლას.
(პაუზა.)
სემი: საკმაოდ მარტივია.
შენ უბრალოდ მმ…
(ევერი აკვირდება სემს, რომელიც ბოლო რიგის სკამებს თავისი ცოცხით მოუყვება. ის პოპკორნის მარცვლებს გვის და ნაგავს აქანდაზში ათავსებს. მას შემდეგ, რაც სემი ბოლო რიგის გამოხვეტას ამთავრებს და ბოლოს წინა რიგში გადაინაცვლებს, ევერი მოუხერხებლად იწყებს ბოლო რიგის გამოხვეტას თავის მხარეს. ასე განაგრძობენ მუშაობას. სემი ევერიზე ყოველთვის ერთი რიგით წინაა. თითოეული მათგანი მიუყვება გასასვლელით გაყოფილ თავ-თავიანთ მხარეს. ევერი ცდილობს მიაგნოს გამოხვეტის საუკეთესო ხერხს; ეს იმაზე უფრო რთულია, ვიდრე ერთი შეხედვით ჩანს. ბოლოდან მესამე რიგში ევერი იატაკზე წააწყდება რაღაცას, რასაც ჩვენ ვერ ვხედავთ. ის უკმაყოფილოდ შეიჭმუხნება, შემდეგ დაიხრება და ძალიან ფრთხილად ხელში იღებს “საბვეის” სენდვიჩის შეფუთვას. დაქუცმაცებული სალათის ფოთლები იატაკზე ცვივა. სემი გამოხედავს, შეწყვეტს საქმის კეთებას და აკვირდება ევერის ხმის ამოუღებლად.)
(ევერი მოუყვება გასასვლელს, “საბვეის” შეფუთვას დიდ ნაგვის ურნაში აგდებს, ისევე როგორც თავისი აქანდაზის შიგთავსს, ბრუნდება უკან და ხვეტას განაგრძობს. რატომღაც საქმე კარგად არ გამოსდის - სალათის ფოთლების პატარა ნაჭრები, რომლებსაც ჩვენ ვერ ვხედავთ, იატაკს ეკვრის. სემი განაგრძობს ევერის თვალიერებას. გარკვეული დროის შემდეგ კი:) 
სემი: ხოო, სალათის ფოთლების ამ პატარა ნამცეცებთან ზოგჯერ საჭიროა ხოლმე -
(ევერი დაიკუზება, აწყვეტინებს ლაპარაკს და სალათის ფოთლის ნამცეცებს ხელით კრეფს. ის თითქმის აღარ მოჩანს.)
(სემი უყურებს, შემდეგ კი განაგრძობს ხვეტას. ის დაახლოებით სამი რიგით უსწრებს ევერის, მაშინ როცა ეს უკანასკნელი ამთავრებს სალათის ფოთლების აკრეფას. მუჭში ფოთლის ნამცეცებით, ევერი ისევ აუყვება გასასვლელს ნაგვის ურნისკენ და ხელს შიგ დაფერთხავს. ამის შემდეგ ის უბრუნდება ხვეტას. ცოტა ხნის შემდეგ:)
ევერი: რას აკეთებთ ხოლმე დაქცეული გაზიანი სასმელის შემთხვევაში?
სემი: საღამოს დასასრულს ერთ დიდ იატაკის მოწმენდას ვატარებთ. 
(ევერი თავს უქნევს. ისინი ხვეტას განაგრძობენ. დაახლოებით 20 წამის შემდეგ:)
ევერი: და თუ ხალხი ჯერ კიდევ არ გასულა?
(პაუზა.)
სემი: ანუ -
ევერი: გყოლიათ ვინმე, ვინც განაგრძობდა ჯდომას და უარს ამბობდა / რომ -
სემი: ზოგჯერ ხალხი ტიტრების ბოლომდე რჩება. მაგრამ შემდეგ მიდიან.
(ევერი თავს უქნევს.)
სემი: თან ისინი ხვდებიან რომ წასვლის დროა, როცა შენ გამოხვეტას იწყებ. 
(ევერი უბრუნდება ხვეტას. პაუზის შემდეგ:)
სემი: რობერტომ მითხრა, რომ ერთხელ… ერთხელ აქ ვიღაცეებს სექსი ჰქონდათ, ანუ პირდაპირ სკამებზე ჟიმაობდნენ, როცა ის აქ შემოვიდა.
ევერი: ოჰო!
სემი: მაგრამ იმან უბრალოდ დააიგნორა და თავის საქმის კეთება დაიწყო. 
(განარგძობენ ხვეტას. პაუზის შემდეგ:)
ევერი: და რობერტო ვინაა?
სემი: აჰ, ის აქ აღარ მუშაობს. 
(პაუზა.)
სემი: ის საზღვაო დესანტში წავიდა.
(პაუზა.)
ევერი: და ვინ იყო ის ბიჭი / დიდი -
სემი: ეგ ბრაიანი იყო.
კვირას და ორშაბათს ბრაიანი და რებეკა არიან. 
მაგრამ შენ მათ არასდროს შეხვდები, იმიტომ რომ შენ არ იმუშავებ კვირას და ორშაბათს. 
(ევერი თავს უქნევს უხერხულად. ისინი განაგრძობენ ხვეტას. თითქმის დასრულებული აქვთ. სემი მეორე რიგშია, ევერი მეოთხეში.)
(მას შემდეგ, რაც დაასრულებს, სემი უბრალოდ ევერის უყურებს.)
სემი: სტივი გელაპარაკა გაზიანი წყლის მანქანებზე?
ევერი: აა.. ისეთ პონტში..
სემი: გითხრა როგორ უნდა გაწმინდო ხოლმე? გაზიან წყალზე გითხრა?
ევერი: ...არა…
სემი: ონკანის ცხვირები გაზიან წყალში უნდა დატოვო მთელი ღამით.
ევერი: მმ. ოკ. კარგი.
სემი: მე გაჩვენებ. 
ერთ წუთში.
(დაახლოებით ათ წამში ევერი ამთავრებს დაგვას. ისინი გასასვლელისკენ მიემართებიან და აქანდაზებს ნაგვის ყუთში ცლიან. შემდეგ სემი იღებს ნაგვის ყუთს და გასასვლელისკენ მიაგორებს. ისინი თითქმის გასულები არიან დარბაზიდან, როცა სემი ამბობს:)
სემი: ანუ, შენ ფილმები გევასება?
ევერი: რაა? ანუ, კი კი! მიყვარს ფილმები. 
(და ისინი უჩინარდებიან. ზამბარიანი კარი მათ ზურგსუკან იკეტება. ჩაბნელება.)
მეორე სცენა
(სემი მარტოდმარტო კინოთეატრის შუაგულში, გვის. რამდენიმე წამის შემდეგ შემორბის ევერი, რომელიც გულზე თავის სახელიან პინს იმაგრებს, ხოლო ხელში ცოცხი უჭირავს).
ევერი: ჰეი!
სემი: ჰეი ევერი. 
(პაუზა.)
ევერი: ბოდიში / მე -
სემი: დააგვიანე.
ევერი: ხო მე ვაპირებდი რომ… ხო. ძალიან ვწუხვარ, მართლა. 
სემი: ხო, აჰა, მე /უბრალოდ -
ევერი: მამაჩემს უნდა წამოვეყვანე, მაგრამ მერე უცებ ვეღარ შეძლო და მომიწია სამი ავტობუსის გამოცვლა, რომ აქამდე მომეღწია და ჯერ კიდევ ვცდილობ გარკვევას / მთელ ამ -
სემი: აჰა, ხოო, მართლა არაა საჭირო ეს განმარტე/ბები, უბრალოდ -
ევერი: არა, არა, რათქმაუნდა, უბრალოდ, დამნაშავედ ვგრძნობ თავს და გარწმუნებ, რომ ასეთი რამე აღარ განმეორდება.
(პაუზა.)
სემი: უბრალოდ ასეთი რაღაც საკმაოდ უხერხულ მდგომარეობაში მაყენებს, იმიტომ რომ / მე -
ევერი: საქმე იმაშია, რომ, როგორ გითხრა… მე სინამდვილეში მართლა მანიაკალურდ პუნქტუალური ადამიანი ვარ და არასდროს არსად ვაგვიანებ და ეს უბრალოდ რაღაც საოცარი ანომალია იყო ავტობუსებთან დაკავშირებით და ახლა უკვე ვიცი და შემიძლია პირობა მოგცე, რომ ეს მეტჯერ აღარ განმეორდება. 
(პაუზა.)
სემი: კარგი, კარგი.
(პაუზა. სემი შემდეგ დაგვას უბრუნდება:)
სემი: ანუ, რამე დიდი პრობლემა კი არაა.
უბრალოდ შაბათობით მე ვარ დე-ფაქტო პასუხისმგებელი / და -
ევერი: არა, მესმის. 
სემი: უბრალოდ ეს უხერხულ მდგომარეობაში მაყენებს, სულ ესაა. სტივი აქ არასდროსაა ჰოდა ისე გამოვიდა, რომ მარტო მე ვიყავი საკუთარ თავთან / და მე უნდა -
ევერი: გპირდები რომ ეს აღარ განმეორდება. 
(პაუზა.)
სემი: გაზიანი წყლისთვის უნდა მიმეხედა, მერე მომიწია პოპკორნის გაკეთება / მარტოს.
ევერი: ძალიან ვწუხვარ.
სემი: არაუშავს, დაიკიდე. 
(პაუზა. ორივე იწყებს დაგვას. სემი მაინც ვერ ისვენებს:)
სემი: უბრალოდ რახდება იცი - არ ვიცი, რატომ არ მაწინაურებს სტივი. მაგრად ყელში ამომივიდა. 
(ევერი თავს უქნევს, ოდნავ დაბნეულია.)
სემი: აქამდე უკვე პროექტორზე უნდა ვმუშაობდე მაგის დედაც!
ევერი: აუ სიამოვნებით გავაკეთებდი მაგ საქმეს.
სემი: დიდი შანსია, რომ შენ ჩემზე უფრო ადრე დაგაწინაუროს. არვიცი, ფიქრობს რომ რამე მჭირს, თუ რაარის არვიცი.
(პაუზა.)
სემი: როუზი დააწინაურა და მე ამ დროს როუზზე ხუთი თვით ადრე დავიწყე აქ მუშაობა. 
(განარგძობენ დაგვას.)
სემი: (დაჰყურებს რაღაცას თავის რიგში) ფუ ჩემი.
ეს რაარის?
(ევერი ჩერდება და თავისი მონაკვეთიდან იყურება.)
სემი: ვიღაცამ შოკოლადის პუდინგი თუ რაღაც ყლეობა დააქცია. სუ გამოყლევდნენ?
ევერი: დარწმუნებული ხარ რომ ეს… მძღნერი არაა?
(პაუზა. სემი დაიხრება და დაქცეულ სითხეს შეისწავლის.)
ევერი: აუ, აუ.
სემი: …ნამდვილად არაა მძღნერი.
ევერი: დარწმუნებული ხარ?
სემი: აჰა.
ევერი: იმიტომ რომ… რაღაც პონტში მძღნერის ფობია მაქვს.
სემი: ამაში რაღაც პატარა სტრანნი ბურთულებია შიგნით.
რაღაც შოკოლად-ტაპიოკას პუდინგივითაა.
რატომ უდა შემოიტანო კინოში შოკოლადის პუდინგი??!!
(სემი ცოტახანი ჩაჰყურებს მას, შემდეგ წელში გაიმართება, შემოუვლის მას და დაგვას განაგრძობს. სემი შეამჩნევს, რომ ევერი ჯერ კიდევ მას შეჰყურებს და თავს ცოტა უხერხულად გრძნობს.)
სემი: … მოგვიანებით მივხედავ ამას.
(ცოტახანს ხვეტენ, შემდეგ:)
სემი: რას ნიშნავს მძღნერის ფობია?
ევერი: რას და სხვა ადამიანების განავალის გამო… რაღაც პონტში შეიძლება გული ამერიოს. 
სემი: ბაზარი არაა.
ევერი: ხო, მაგრამ ჩემს შემთხვევაში რეალურად… აი, რომ შევიდე ტუალეტში და ვინმემ თუ… ვინმემ თუ მანამდე იქ რაღაც დატოვა, ზოგჯერ შეიძლება… რეალურად ვარწყიო. 
ანუ, ზოგჯერ მართლა ვაღებინებ.
სემი: ჰაჰ.
(პაუზა.)
სემი: ის ვებსაიტი იცი? ხალხი რომ თავისი მძრნერის ფოტოს აგზავნის და სხვები რომ რეიტინგებს უწერენ?
ევერი: კი გამიგია მაგ ვებსაიტზე. ეგ ვებსაიტი ჩემი ყველაზე საშინელი კოშმარია.
(სემი ხითხითებს.)
სემი: მაგარია!
(მხიარული პაუზა, სადაც ისინი აცნიბიერებენ რომ დაძაბულობა გადალახეს, მერე კი უხერხული პაუზა, მხიარული პაუზის შემდეგ. ისინი განაგრძობენ ხვეტას. ერთი წუთის შემდეგ ვიღაც გამოჩნდება საპროექტორო კაბინის ფანჯარაში. ის გოგოა. ის აქეთ-იქით მოძრაობს, ცვლის ფირს, ჩნდება და ქრება.)
(სემი მას ამჩნევს.)
სემი: ოჰ, აი, ეს როუზია.
(ევერი მაღლა აიხედავს.)
სემი: ჰეი, როუზ!
(როუზს მისი არ ესმის. ცოტახნის შემდეგ:)
სემი: ჰაჰ.
მემგონი ვერ მიტანს თუ რაღაც მსგავსი.
როუზ!
(პაუზა)
როუზ!!
ვახ.
ნაღდად ვერ მიტანს.
ევერი: იქნებ არ ესმის შენი.
სემი: კი, ესმის.
როუზ!
უნდა გაგაცნო, კაი ტიპია. 
როუზ!!!!!
(როუზი ყურადღებას არ აქცევს და განაგრძობს თავის ჯიხურში საქმიანობას.)
სემი: (წმინდა წყლის აგონიისა და უპასუხო სიყვარულის შეძახილით) როოოოოოუუუზზ!!!!!
(როუზს არაფერი ესმის.)
სემი: მოკლედ.
ოფიციალურად ვერ მიტანს.
(სემი და ევერი შეჰყურებენ ჯიხურს, რომელშიც როუზი საქმიანობს, ხოლო შემდეგ თვალთახედვიდან ქრება. ევერი დაგვას უბრუნდება. სემი კვლავ ფანჯარას შეჰყურებს, თითქოს იმედი აქვს, რომ როუზი ისევ გამოჩნდება. ეს დაახლოებით ათ წამს გრძელდება, შემდეგ:)
(ჩაბნელება.)
მესამე სცენა
(რამდენიმე დღის შემდეგ, სემი და ევერი შუაგულ ხვეტაში არიან, ორივენი დარბაზის თავ-თავიანთ ნაწილში.)
სემი: ჯეკ ნიკოლსონი.
ჯეკ ნიკოლსონი და აჰ…
დააა…
რენეე - არა.
დაკოტა ფანინგი.
ჯეკ ნიკოლსონი და დაკოტა ფანინგი. 
(ხანმოკლე პაუზა.)
ევერი: ეს ძალიან ადვილია.
სემი: ჰოდა თქვი მაშინ.
ევერი: ...ჯეკ ნიკოლსონი და ტომ კრუზი “რამდენიმე კარგ კაცში”.
ტომ კრუზი და დაკოტა ფანინგი “სამყაროთა ომებში”.
სემი: ჰაჰ.
ევერი: მიდი აბა უკეთესი მოიფიქრე.
სემი: კარგი, კარგი.
ჰმმ…
პოლი შორი.
პოლი შორი და მმმ…
იან ჰოლმი.
ევერი: ოქეი.
(ევერი ფიქრობს. ის თვალებს ჭუტავს და საჩვენებელ თითს მაღლა წევს, თითქოს ჰაერში რთული ალგებრული განტოლება უნდა ამოხსნას. დაახლოებით ექვს წამში...)
ევერი: პოლი შორი და სტივენ ბოლდუინი “ბიო-სახლში”.
სემი: ანუ თქვი უკვე?
ევერი: სტივენ ბოლდუინი და კევინ პოლაკი “ჩვეულებრივ ეჭვმიტანილებში”.
აჰ..აჰ… კევინ პოლაკი და ბრიუს უილისი იმაში, მოდი იყოს… “ცხრა იარდში”.
სემი: რას ნიშნავს “მოდი იყოს”?
ევერი: რას და ისინი ერთად იყვნენ “ცხრა იარდში” და, ვფიქრობ “მძევლებშიც”.
და მერე, ბრიუს უილისი და იან ჰოლმი იყვნენ “მეხუთე ელემენტში”.
სემი: ღმერთო ჩემო.
ევერი: მიდი აბა, გაართულე.
სემი: უჰ… უჰ… უჰ…
უჰ…
მაიკლ ჯეი ფოქსი! მაიკლ ჯეი ფოქსი და უჰ…
უუუჰ, ოკ.
მაიკლ ჯეი ფოქსი და ბრიტნი სპირსი.
(ევერი თავს უკრავს.)
ევერი: ოქეი.
(ის თვალებს ხუჭავს. გადის დაახლოებით ათი წამი.)
სემი: ოჰოჰო, ეს უკვე რთულია. 
(ევერის ტუჩები ოდნავ მოძრაობს და ის თვალებით უცნაურ რაღაცეებს აკეთებს ფიქრისას.)
სემი: ეს იმინა განსხვავებულია.
(ევერის წარბები მაღლა იწევს - მან თითქოს რაღაცას მიაკვლია - მაგრამ მაინც აშკარად ჩიხშია.)
სემი: ოოოო ჩემი ძმა. 
ოჰ-ოჰ.
(დაახლოებით კიდევ ოცწამიანი ანგარიშის შემდეგ, ევერი როგორც იქნა ხსნის რაღაც მენტალურ კვანძს, თვალებს ახელს და იღიმის.)
სემი: არარსებობს!
არა.
ევერი: ეს რადიკალურად შორი კავშირია, მაგრამ მაინც კმაყოფილი ვარ.
(პაუზა)
ბრიტნი და კიმ კატრალი “გზჯვარედინში”.
სემი: ოქეი.
ევერი: კიმ კატრალი და ესტელ გედი “მანეკენში”.
სემი: “მანეკენი!”
ჩემი სუ-სუ პირველი სექსუალური ფანტაზია იყო კიმ კატრალი “მანეკენში”!
ევერი: მე კიდე ნანახიც არ მაქვს. 
სემი: ყველაზე მაგარია. ყველაზე მაგარი. კატრალი თამაშობს მანეკენის როლს, რომელიც ცოცხლდება და ენდრიუ მაკარტი უნივერმაღის ვიტრინების მუშაა, რომელსაც ის უყვარდება. ესტელ გედი კიდევ მაღაზიის მენეჯერია. 
ზუსტად არ მახსოვს რატომ ცოცხლდება კიმ კატრალი. თითქოს რაღაც მაგიური ეგვიპტური მიზეზია ამ ყველაფრის უკან და / თითქოს ის -
ევერი: ესტელ გედი და სილვესტერ სტალონე “შეჩერდი! თორემ დედაჩემი გესვრისში”.
სილვესტერ სტალონე და ჯონ ლითგოუ “მთამსვლელში”.
ლითგოუ და კრისტოფერ ლოიდი იმაში… მოიცა… თითქმის დარწმუნებული ვარ ასე ერქვა: “ბუკარო ბონსაის თავგადასავალი მერვე განზო / მილებაში”.
სემი: უოუ!
რა სიგიჟეა!!!
Yes!!
ვგიჟდები მაგ ფილმზე!
ევერი: კრისტოფერ ლოიდი და მაიკლ ჯეი ფოქსი, რათქმაუნდა… 
სემი: “უკან მომავალში”. 

ევერი: “უკან მომავალში”.
პირველიდან მესამე ნაწილის ჩათვლით.
(პაუზა. აღტაცებული სემი ევერის უყურებს. ისინი ვერ ამჩნევენ, რომ როუზი პროექციის ჯიხურში შემოდის.)
სემი: შენ გაქვს, რაქვიადა… ეს პრაქტიკულად რაღაც.. თითქმის უნარშეზღუდულობაა.
ევერი: სინამდვილეში, ეს უნარშეზღუდულობის საპირისპიროა. 
(როუზი პროექტორის ჯიხურის შუშაზე აკაკუნებს და ხელს უქნევს მათ.)
სემი: ღმერთო!
(მიუბრუნდება ევერის)
ეს როუზია.
ევერი: ვიცი.
(ისინი ხელს უქნევენ როუზს. როუზი ასუნთქავს შუშას და დაორთქლილ მონაკვეთზე თითით ახატავს მულტფილმის პენისს, რომელსაც მაყურებელ ან არჩევს ან ვერ.)
ევერი: ეს რაარის.
სემი: ...მემგონი პენისია. 
(როუზი პენისის გარშემო გულს შემოახატავს.)
ევერი: ვაა…
სემი: ხო.
ის ლესბიანკაა.
ევერი: მართლა?
სემი: მართლა.
(როუზი პროექტორს თიშავს და თითქმის აღარ მოჩნას.)
ევერი: მეგობარი გოგო ყაავს?
სემი: შშშ. ოჰ, არა. არამგონია.
(ისინი განაგრძობენ ხვეტას. ისინი ვერ ხედავენ, როგორ ტოვებს როუზი საპროექციო ჯიხურს. ისინი განაგრძობენ ხვეტას. კარში გამოჩნდება როუზი. ის აკვირდება სემს და ევერის და შემდეგ:)
როუზი: გამარჯობა, მე როუზი ვარ. 
ევერი: მე ევერი.
ევერი: ხო. 



როუზი: ევერი ხომ?
(პაუზა.)
როუზი: რამდენი წლის ხარ?
ევერი: 20.
როუზი: აჰა.
(პაუზა.)
როუზი: მაგარი ბოტასები გაცვია.
(ევერი თავის ფეხსაცმელს დახედავს.)
როუზი: წითელი.
(პაუზა.)
ევერი: მადლობა… 
(კიდევ ერთი პაუზა.)
როუზი: გამარჯობა სემ.
სემი: გაგიმარჯოს როუზ.
(პაუზა.)
როუზი: მაგარ პახმელიაზე ვარ და უნდა მაპატიოთ თუ ცოტა უენერგიოდ ვიქნები დღეს საღამოს.
(ევერი განაგრძობს დასუფთავებას. როუზი მოთენთილად მიეყუდება კედელს. სემს ეტყობა რომ მასთან ლაპარაკი სურს.)
სემი: ვისთან ერთად იგულავე გუშინ?
როუზი: (ვითომ გასული სახით) რაა?
სემი: ისა, ჰო, ვისთან ერთად იყავი ფართიზე გუშინ საღამოს?
როუზი: უბრალოდ რამდენიმე მეგობართან ერთად.
სემი: კეიტთან?
როუზი: ღადაობ? კეიტთან - შანსი არაა.
რეიკო. და კიდე ერთი ბიჭი. 
ყველა სახლის არაყს სვამდა… გაგისინჯავთ სახლის არაყი?
სემი: აჰა. 


ევერი: არაა… 
როუზი: მოკლედ, მემგონი მე… კიარადა ნამდვილად სმის პრობლემა მაქვს.
(ამთქნარებს ყალბი მთქნარებით. ევერის შემთხვევით უვარდება თავისი ცოცხი და უცებვე იღებს მას.)
წავალ ცოტას წავუძინებ. შემდეგი ჩვენება რომელზეა?
სემი: შვიდის ოც წუთზე.
რამე ხოარ გჭირდება? შემიძლია გავიდე და შემოგიტანო.
როუზი: არა არა, საკაიფოდ ვარ.
(ის გასვლას აპირებს, მაგრამ უცებ ჩერდება)
როუზი: სასიამოვნო იყო შენი გაცნობა ევერი.
ევერი: ხო, შენიც ასევე.
როუზი: ძალიან მაგარი ფეხსაცმელებია.
(როუზი გადის. სემი ადგილზე დგას. ევერი განაგრძობს დალაგებას. იმის შემდეგ რაც საკმარისი დრო გავიდა:)
სემი:...ნუ რას იტყვი?
ევერი: რა?
სემი: რას ფიქრობ?
ევერი: ის… 
(როუზი შემოდის.)
როუზი (მიმართავს სემს) მოუყევი სადილის ფულზე?
(სემი აიჭრება.)
სემი: ოჰ, რაა? არა. მოიცა -
როუზი: გუშინ აბა რა ქენი? 

სულ შენ აიღე?
სემი: მე ვიფიქრე რომ - ამან ახლა დაიწყო მუშაობა, / ჰოდა - 
როუზი: ჰოდა ზუსტად მაგას ვამბობ შეჩემა. შენ უნდა აუხსნა ყველაფერი. 
სემი: უბრალოდ ისაა რომ -  ხო არ ვიცით რა რეაქცია ექნება ამას / ჰოდა - 
როუზი: ყველა პონტში კარგი რეაქცია უნდა ქონდეს. 
(ევერის თითქოს არაფერი ესმის.)
სემი: ჰეი, ევერი. 
(ევერო მოტრიალდება.)
ევერი: ხო.
სემი: ყოველი ცვლის ბოლოს შენ მიიღებ სადილის ფულს. ეს უბრალოდ ცოტა ზედმეტი ქეშია. ჩვენ ყოველთვის ვიყოფთ ამ ფულს სამზე ან ორზე, თუ მარტო ორი კაცი ვართ. კვირის დღეებში დაახლოებით 10 დოლარი შეიძლება იყოს და უიკენდებზე დაახლოებით 30. 
ევერი: ვაა, ასწორებს.
(მოკლე პაუზა.)
როუზი: (მიმართავს სემს) ხედავ? 


ევერი: ანუ, ეს ჯიბის ფულია?
ყველაფერი საკაიფოდაა. 
როუზი: რაა?
სემი: არა. მმმ. ნუ. რაღაც პონტში კი. რაღაც პონტში ჯიბის ფულია. უბრალოდ…
სტივმა არაფერი იცის ამის შესახებ.
(უხერხული პაუზა.)
ევერი: ამას სტივი არ გვაძლევს?
(როუზი უყურებს სემს. სემი თავს ებრძვის, რომ იპოვოს საჭირო სიტყვები.)
სემი: როცა ჩვენ… როცა ჩვენ ბილეთებს ვიღებთ, ჩვენ, როგორ გითხრა… ხო აზრზე ხარ, ნახევარს ვხევთ და მეორე ნახევარს ყუთში / ვდებთ, ჰოდა...
ევერი: ხო, ხო, მასეა.
სემი: ხოდა, მოკლედ, ზოგჯერ ვიღებთ ამ ბილეთების დაახლოებით 10 პროცენტს და, მოკლედ, მმმ, ჩვენ, მმმ, ჩვენ, მმ, ჩვენ თავიდან ვყიდით მათ.
(პაუზა.)
სემი: და შემდეგ, მოკლედ, მმმ, ასევთქვათ, ვიღებთ საღამოდან შემოსული ქეშის 10 პროცენტს.
როუზი: როგორც სადილის ფულს.
სემი: ჩვენ ამას სადილის ფულს ვეძახით.
როუზი: როგორი პონტია იცი? რეალურად ეს მართლა სადილის ფულია, იმიტომ რომ მართლა ძალიან ცოტას გვიხდიან და სტივი ისეთი გამოსირებულია, რომ ბარათის ტერმინალიც კი არ აქვს, და თვითონაც რაღაც მაქინაციებს ატარებს ფინანსებში, და მოკლედ, აზრზე არაა როგორ უნდა მართოს კინოთეატრი. 
(პაუზა.)
როუზი: ჰოდა, მოკლედ, ეს მართლაც სადილის ფულია. 
იმიტომ რომ 8.25 საათში არაა საარსებოდ საკმარისი.
ევერი: და არასდროს არ გამოუჭერიხართ?
როუზი: არა. ეს ასე ვთქვათ, ასე ვთქვათ, ასევთქვათ, სამსახურის ტრადიციაა. 
რობერტომ - მე ვინც მატრენინგებდა - იმან მითხრა ამის შესახებ და ხალხმა, ვინც აქ მუშაობდა რობერტომდე, უთხრა მას და ანუ არასდროს არავინ გამოუჭერიათ ან გამოჭერასთან ახლოსაც არავინ არასდროს ყოფილა. 
იმიტომ, რომ სტივი არის, მოკლედ… ნამდვილი იდიოტია.
ჰოდა, მოკლედ, ყლე მოწოვოს.
(ევერი სემს შეხედავს. სემი დარცხვენილია.)
ევერი: მმმ… ხოდა რას მეკითხებოდით?
როუზი: მემგონი ჩვენ                      

ევერი: იმიტომ რომ მაინდამაინც 
              არაფერს გეკითხებოდით.              

არ მინდა ამის გაკეთება.
როუზი: ხო მაგრამ ასე არ მოსულა… 
       სემი: შენ არაფერი არ უნდა აკეთო! 
შენ არ წყვეტ გინდა თუ არ გინდა!
              მე მივხედავ ბილეთებს! 
                 და ფულის ნახევარს მიიღებ!
ევერი: არ მინდა სტივის ფულის აღება.
როუზი: ოქეი, ნუ იფიქრებ ამაზე, როგორც სტივის ფულზე. სტივი არის მანიაკი იგროკი, რომელიც ბავშვების ფულსაც კი არ იხდის. ხუთი ბავშვი ყავს სადრაც მეინში და მისი ყოფილი ცოლი სულ სასამართლოებში დაათრევს. 
(ვრცელი პაუზა.)
ევერი: არ მინდა ეს ფული. არც ჩაგიშვებთ და არაფერი, მაგრამ არა, ძალიან დიდი ბოდიში, ისედაც ისეთი შთაბეჭდილება დამრჩა, რომ არ უნდოდა შავკანიანის აყვანა და / ისე არ ვიზამ რო - 
სემი: რაა? მართლა?! სტივი რასისტია?!!
ევერი: აზზე არვარ ოქეი? ეს მხოლოდ / ჩემი - 
როუზი: როგორი ბანძი პონტია. რა ბანძობაა. ის ნამდვილი ყლე რასისტია. 
ევერი: მე არ ვამბობ რომ… მე უბრალოდ… ის უბრალოდ ვზროსლი ბიძაა პიკაპით და მოკლედ… ხო აზრზე ხართ როგორ ხდება ხოლმე… თუ რამე ისე არ მოხდა…
(ძალიან გრძელი უხერხული პაუზა.)
როუზი: მე ასე არ ვფიქრობ. 
(პაუზა.)
ევერი: მოიცა, რაა?
(კიდევ ერთი უხერხული პაუზა.)
სემი: შემიძლია რაღაც ვთქვა… მოკლედ, უბრალოდ მინდოდა მეთქვა, რომ, მმმ, რობერტო… რომერტო იყო ესპანუ - ლატინო ხო?
და არასდროს არაფერი მომხდარა.
არასდროს ცუდი არაფერი მოსვლია. 
(სიჩუმე. ევერი რიგებსშუა გასასვლელით ქვემოთკენ ჩამოდის, წინა რიგში ჯდება და თავს ხელებში რგავს. ისინი მას უყურებენ.)
(ერთი წამის შემდეგ ის სათვალეებს იხსნის, პოლოზე იწმენდს და ისევ იკეთებს, შემდეგ თავს ისევ ხელებში რგავს.)
(სემი და როუზი მას უყურებენ, შემდეგ კი დაპანიკებული სახეებით იწყებენ ერთმანეთისთვის რაღაცეების მინიშნებას. შეიძლება როუზი ტუჩებით ანიშნებდეს “რა უნდა ვქნათ??!!” “ნაღდად ჩაგვიშვებს!!“ და სემი კი ანიშნებს “ნუ ნერვიულობ, ნუ ნერვიულობ, მე დავებაზრები და ყველაფერი საკაიფოდ იქნება”, მაგრამ ბოლომდე მაინც შეუძლებელია მათი ტუჩების წაკითხვა, ეს ყველაფერი უფრო პანიკური ჟესტიკულაციაა.)
(შემდეგ ისინი განაგრძობენ ევერის თვალიერებას, რომელიც სკამზე გაუნძრევლად ზის.)
სემი: თუ რამე ის გაქვს  - 
თუ რაღაც პონტში შენთვის ეთიკური ისაა, ხო აზზე ხარ - 
ყოველთვის შეგიძლია რო მმმ…
(ეკარგება აზრი. ისევ სიჩუმე.)
როუზი: მისმინე.
ევერი.
არ მინდა რო ბოზურად მოგექცე და არც ის მინდა რო რაღაც ყლურ მდგომარეობაში ჩაგაყენო.
მაგრამ თუ მე და სემი ვაკეთებთ ამას და შენ არა, ეს ისეთი პონტია… ჩვენ ყველასთან არასწორია, ხო ხვდები. მოკლედ, რაღაც პონტში ეს ამ ამბავში ჩართული ხალხისთვის ყველასთვის ძალიან არასწორია. 
(რამდენიმე წამში ევერი დგება, თავს გაიქნევს, თითქოს აზრების გასაწმენდად და დოინჯით დგება.)
ევერი: იასნია. 
ოქეი. 
კარგი.
(პაუზა.)
როუზი: მოიცა, ეს / რას -
ევერი: ყველაფერი კარგადაა.
ავიღებ - მოკლედ, გავაკეთებ.
არაუშავს.
ბოდიში.
არ მიფიქრია რომ…
არ მინდოდა თქვენი დაშინება.
ან გაკიცხვა.
(პაუზა.)
ბოდიში. ხო.
არ მაქვს პრობლემა ამასთან.
(ისინი მას უყურებენ.)
(ევერი ნერვიულად იცინის.)
ევერი: სერიოზულად!
პრობლემა არაა.
ბოდიში.
(როუზი და სემი ერთმანეთს ხანგრძლივად უყურებენ. შენდეგ:)
როუზი: ...ძალიან კარგი ბიჭებო.
წავალ წავუძინებ ჯიხურში.
ხუთი რო დააკლდება გამაღვიძეთ.
(ის გადის. სემი უყურებს ევერის. ევერი ბოლოს და ბოლოს დგება. ისინი განაგრძობენ ხვეტას. ცოტა ხნის შემდეგ:)
სემი: რიჩარდ პრაიორი და ანჯელინა ჯოლი.
(ჩაბნელება.)
მეოთხე სცენა
(სემი და ევერი შუა დალაგებაში არიან. ევერი თავისთვის უსტვენს (Le Tourbillon “ჯული და ჯიმიდან”. დაახლოებით ერთი წუთის შემდეგ:)
სემი: იცი რა მეჯავრება ყველაზე მეტად?
(ევერი სწყვეტს სტვენას.)
სემი: ერთია, როცა მე მოგყიდე საჭმელი. ერთია როცა, ხო გესმის, შენ, როგორც წესი და რიგია იყიდე ჩემგან საჭმელი და მერე ეს საჭმელი იატაკზე მიმოფანტული დატოვე. 
მაგრამ საჭმლის შემოპარება…
მაგრამ საჭმლის შემოპარება შიგნით და შემდეგ იატაკზე მოფანტვა და ცარიელი პარკების დატოვება…
(იატაკიდან იღებს პარკს.)
… “სან ჩიპსის” პარკების დატოვება სკამზე. 
აი ეს ნაღდად არ მესმის.
ევერი: მე კიდევ პირიქით.
სემი: რას გულისხმობ?
ევერი: ჩემთვის გაუგებარია, როცა ეს მე მივყიდე მათ. ანუ, მე მოგეცი ეს პოპკორნი. მე ჭიქით ამოვიღე ეს ჩემგან, ჩაგიდე პარკში, გადმოგეცი შენ და შენ მე ფული გადამიხადე, და მადლობაც მითხარი. 
და ახლა ეს ყველაფერი მთელ იატაკზეა მოფენილი.
სემი: ჰეჰ.
ევერი: და “სან ჩიპსი” უბრალოდ ჩვეულებრივი ნაგავია.
სემი: საინტერესოა.
საინტერესო პერსპექტივაა.
(ისინი განაგრძობენ დაგვას. ევერი განაგრძობს სტვენას.)
(ცოტა ხნის შემდეგ:)
სემი: (გაოგნებული) ვიღაცამ ფეხსაცმელი დატოვა. 
(ის ფეხსაცმელს მაღლა წევს ამრეზით.)
სემი: ვიღაცამ დატოვა საშინელი, საზიზღარი, ძველი “ნიუ ბალანსის” ფეხსაცმელი.
ევერი: ფიქრობ რომ სპეციალურად ქნეს ეს?
სემი: ანუ, არის ეს რაიმე ბანდიტური დაჯგუფების გამოგზავნილი ნიშანი თუ არა?
ევერი: არა. ანუ, ფიქრობ, რომ ვიღაცას დაავიწყდა ეს და ცალი ფეხსაცმლით წავიდა აქედან…
თუ ფიქრობ, რომ ვიღაცას უბრალოდ ფეხსაცმლის გადაგდება უნდოდა?
(მოკლე პაუზა.)
რას ფიქრობ, ნაპოვნ ნივთებში ხოარ უნდა შევინახოთ?
სემი: შანსი არაა.
შან-სი არაა.
საშინლად ყარს.
(სემი გასასვლელისკენ მიდის, სადაც ნაგვის ყუთი დგას და ფეხსაცმელი ზონრით უჭირავს.)
სემი: ფუ. ფუ. ფუ. 
ფუ ჩემი. ფუ ჩემი. ფუ ჩემი. ფუ ჩემი. 
(ის ფეხსაცმელს ნაგვის ყუთში აგდებს.)
(სემი ხელს პერანგის ქვეშ იყოფს და ლავიწის ძვალს იფხანს.)
სემი: კისერი მეფხანება.
(ისინი განაგრძობენ ხვეტას. დაახლოებით ოცი წამის შემდეგ:)
ევერი: ჰეი. 
რა გინდა რომ…
რა გინდა რომ გამოხვიდე, როცა გაიზრდები?
(პაუზა.)
სემი: ...მე უკვე გაზრდილი ვარ.
ევერი: ოჰ.
ხო. მე უბრალოდ, ვიფიქრე / რომ - 
სემი: ეს მართლა ყველაზე საშინელი რამეა, რაც კი ჩემთვის ვინმეს უთქვამს.
ევერი: ბოდიში.
(ისინი ამთავრებენ დალაგებას. ისინი აქანდაზებს ნაგვის ურნაში აცარიალებენ.)
(მიემართებიან გასასვლელისკენ:)
სემი: მზარეული.
(ჩაბნელება.)
მეხუთე სცენა
(სიბნელე. გადის ფილმის ტიტრები. ინტენსიური მუსიკა. პროექტორის სხივი.)
(მძინარე კაცი დარჩა ტიტრების ბოლომდე.)
(მუსიკა მთავრდება. მწვანეს გაელვება. შემდეგ თეთრის. კინოდარბაზში შუქები ავტომატურად ინთება. რამდენიმე წამის შემდეგ ევერი და სემი შემოდიან კარში და ერთმანეთში ლაპარაკობენ. ამჯერად ორივეს აქვს იატაკის ტილო და იატაკის ტილოს დიდი ყვითელი სათლი ბორბლებზე. ეს საღამოს დასასრულია.)
სემი: (ვერ ამჩნევს, რომ მათ გარდა დარბაზში კიდევ ვიღაცაა) ვერ დაგეთანხმები. ვერანაირად ვერ დაგეთანხმები. 
ევერი: ერთი დამისახელე. დამისახელე ერთი დიადი ამერიკული ფილმი რომელიც გაკეთდა - 
(ევერი ამჩნევს მძინარე კაცს და ლაპარაკს წყვეტს.)
(მამაკაცი მეხუთე თუ მეექვსე რიგში ზის, ფხიზლად სძინავს, სახით წინ. შესაძლოა ძილში მისი თავი ერთ ან მეორე მხარეს იხრება.)
(სემი და ევერი ალაგებას იწყებენ იმ იმედით, რომ ის წავა. მამაკაცი დარბაზის ევერის ნაწილშია. ბოლოს და ბოლოს ევერი მიდის კაცთან, აკვირდება და ნახულობს რომ მას სძინავს.)
(ევერი არაა დარწმუნებული რა უნდა ქნას. ის სემს ანიშნებს, რომ მასთან მივიდეს. სემი მიდის.)
ევერი: (მამაკაცს) უკაცრავად.
(მამაკაცი არ ინძრევა და არც იღვიძებს.)
(სემი ხელით უჯიკავებს, ცოტაარიყოს აგრესიულად.)
(მამაკაცი შეხტება, იღვიძებს და მათ მიაჩერდება.)
სემი: მორჩა კინო.
მძინარე კაცი: ოჰ, უკაცრავად.
(სემი თავის მხარეს ბრუნდება და დალაგებას განაგრძობს. ევერი რჩება გასასვლელ ზოლში, ხელში თავისი იატაკის ტილო უჭირავს და არ იცის რა ქნას. მამაკაცი სახეზე ხელს ისვამს გამოსაფხიზლებლად, შესაძლოა რამე დაძებნოს იატაკზე, იღებს თავის ნივთებს და წამოიმართება, ისე რომ თვალებში არავის უყურებს. ის თავჩახრილი მიემართება გასასვლელისკენ და კარში გადის. კარი მის ზურგსუკან ხმაურით გაჯახუნდება.)
(პაუზა, შემდეგ:)
სემი: “ავატარი”! “ავატარი” იყო ბოლო ათ წელიწადში გადაღებული დიადი ფილმი.
ევერი: მე… რა თქვი?
(გაოგნებული პაუზა.)
ევერი: კარგი, მმმ, თუ შენ ფიქრობ რომ, თუ შენ სერიოზულად ფიქრობ, შენთან ვერც კი… შენთან ამაზე ლაპარაკის გაგრძელებაც კი არ ღირს.
შენ თუ მართლა ასე ფიქრობ, მემგონი ამ სამსახურიდან წასვლა მომიწევს.
სემი: “ავატარი” ხოშიანი ფილმი იყო. 
(პაუზა:)
“ავატარი” იყო გენიალური ნამუშევარი!
ევერი: მე ვერც კი… არც კი…
სიტყვები არ მყოფნის.
სემი: აუ, ანუ შენ ფიქრობ რომ “ავატარზე” უკეთესი ვინმე ხარ. ანუ “ავატარზე” მაღლა დგახარ.
ევერი: არა, /უბრალოდ -
სემი: იმიტომ რომ დარწმუნებული ვარ რომ მაგრად დაგევასა “ავატარი”. გაგიმაზავ რო იმინა მაგრად იკაიფე “ავატარით”. და ახლა პროსტა ზემოდან უყურებ “ავატარს”, მარტო იმიტომ, რომ გერმანული ტიტრები არ ქონდა ან რამე ეგეთი.
ევერი: ვიმეორებ: ვფიქრობ, რომ ჩემთვის წარმოუდგენელია შენთან ამ საკითხზე რაიმე სახის რაციონალურ დებატებში შემოსვლა.
სემი: აუ მოიცა რა.
ევერი: ეს იგივე რომ გითხრა: მე ბავშვების მოკვლა მევასება. მოდი დაგარწმუნებ, რომ ბავშვების მოკვლა მაგრად ასწორებს და ამიტომ შენც უნდა გისწორდებოდეს ბავშვების მკვლელობა.
(ისინი განაგრძობენ დაგვას. მათთვის შეუმჩნევლად საპროექციო ჯიხურში შემოდის როუზი, რომელიც იწყებს იქაურობის მილაგებას და კინოფირის დახვევას.)
(ცოტახნით სიჩუმეა. ბოლოს, უკვე როცა აღარ შეუძლია მეტის მოთმენა:)
ევერი: ეს იყო ვიდეოთამაში.
სემი: ბატონო?
ევერი: “ავატარი” იყო როგორც ვიდეოთამაში.
სემი: არ იყო ვიდეოთამაში.
ვიდეოთამაში ინტერაქტიულია.
ვიდეოთამაშს განსაზღვრავს ის გარემოება, რომ შენ ხარ… შენ ხარ

(განაგრძობს)
ის იყო 3დ. ძაან მაგარი რამე იყო. ნანახი გაქვს 3დ-ში?
ევერი: აჰა.
სემი: ის უბრალოდ განსხვავებულია და შენ ეგ გაფრთხობს. ხალხი ყველთვის აფრენს, როცა ხელოვნების ფორმები წინ მიდის. 
ევერი: ეს არაა ხელოვნების წინსვკა. ესაა ხელოვნების უკუსვლა. 3დ უკვე არსებობდა ჯერ კიდევ 50-იანებში.
(როუზი როვებს პროექციის ჯიხურს)
სემი: ჩემი აზრით ეგ ფილმი ძაან მაგარი საყურებელი იყო.
ევერი: მე არ მევასება ციფრული. წერტილი.
სემი: ეს ისაა, რისკენაც კინო მიდის.
ევერი: ჰოდა მაშინ ეს აღარ იქნება კინო. ეს იქნება კომპიუტერში შექმნილი ნაგავი.
(შემოდის როუზი. ხელში უჭირავს წიგნი.)
როუზი: ჰეი, ნახეთ რა ვიპოვე ქუჩაში.
(სემი მიდის მასთან და წიგნის სათაურს ხმამარლა კითხულობს.)
სემი: “ასტროლოგია და შენი სასიყვარულო ცხოვრება: როგორ მივაღწიოთ სრულ თავსებადობასა და ხანგრძლივ ურთიერთობებს.”
როუზი: ჰოროსკოპით რა ხარ?
სემი: მმმ… ლომი.
როუზი: აუ მეეც.
(როუზი წიგნს ფურცლავს.)
როუზი: და შენ ევერი?
(ხანმოკლე პაუზის შემდეგ.)
ევერი: აზრზე არავარ.
როუზი: ბოდიში?
ევერი: არ მახსოვს. 
ცოტა მკიდია ეგეთი რაღაცეები.
როუზი: ღმერთო ჩემო, ღმერთო ჩემო.
რა მაგრად ატრაკებ! 
ევერი: არ მჯერა ასტროლოგიის.
როუზი: კაი, გასაგებია, მაგრამ შენი ჰოროსკოპი ხომ იცი რაცაა. ეს რიჟა ბაზარი არ გინდა ეხლა რომ არ იცი შენი ჰოროსკოპი რომელია.
(პაუზა.)
როუზი: კაი რა, ევერი!
ევერი: თხის რქა.
როუზი: ...მადლობაა.
(ის ისევ წიგნს ფურცლავს.)
სემი: ჰეი, როუზ.
როუზი: (წიგნის ფურცვლაშია) დიიახ...
სემი: ევერი თვლის, რომ ბოლო ათი წლის განმავლობაში არ გადაუღიათ არცერთი დიდი ფილმი. 
ევერი: არცერთი დიდი ამერიკული ფილმი.
როუზი: (ისევ ფურცლავს) აჰაა.
სემი: და ვფიქრობ, რომ ის სცდება.
ევერი: (სემს) “ფალფ ფიქშენი” იყო უკანასკნელი დიადი ამერიკული ფილმი, და ეს იყო 94-ში.
სემი: ხო იცი, ერთხელ ის როუზისთვისაც უნდა გააკეთო.
ევერი: არა.
როუზი: რა უნდა გამიკეთოს?
სემი: ამან მთელი “ფალფ ფიქშენი” ზეპირად იცის და / შეუძლია -
ევერი: არა.
სემი: გააკეთოს ეზეკიელი 25:17
ევერი: არარსებობს.
სემი: (როუზს) ყველაზე დაუჯერებელ სემუელ ელ ჯექსონის იმიტაციას აკეთებს.
“მართალი ძმის გზას ყოველი მხრიდან უდარაჯებს სუსტების ტირანია”!
(როუზი ევერის ეჭვის თვალით უყურებს.)
ევერი: ეგ მასე არაა.
(პაუზა.)
როუზი: და “მილიონ დოლარ ბეიბიზე” რას ფიქრობ?
ევერი: რა უნდა ვიფიქრო?
როუზი: მაგარი ფილმია.
ევერი: მაგარი ფილმი არაა.
სემი: ევერი ნაღდი ფილმების სნობია.
როუზი: “ცხოვრების ხე”?
(პირქუში სიჩუმე. სემი უხერხულად აქნევს თავს.)
როუზი: აუ ჩემი, ორივე ვერ იტანთ “ცხოვრების ხეს”.
ოქეი.
სემ და ევერი, მე წაგიკითხავთ თქვენს თავსებადობას.
ეს ჩემი და ევერის თავსებადობაც იქნება, იმიტომ რომ მეც ლომი ვარ.
სემი: “მაგნოლია”!
“ნავთობი”.
ევერი: ეგენი კაი ფილმებია. ძალიან კარგი ფილმები. მაგრამ საბოლოო ჯამში იმედის გამაცრუებელი.
სემი: “ბეჭდების მბრძანებელი”! “ხელმწიფის დაბრუნება”!
ევერი: მეღადავები?
სემი: ოჰ ოჰ ოჰ…
ბოურნის მესამე სერია!
“ბორნის ულტიმატუმი”.
ევერი: ეს დებატები ყოველგვარ აზრს მოკლებულია.
სემი: აუ კაი რა.
ეს ბოურნის ფილმები არის როგორც, როგორც, როგორც, ახალი ღვინოები!
(ევერი თავს გააქნევს.)
ოჰ.. “ავიატორი”! მოიცა. კაი, დაიკიდე.
როუზი: (ხმამაღლა კითხულობს) “ლომი და თხის რქა”
“რთულია, რომ ამ პერსონების კომბინაციამ გრძელვადიან ურთიერთობებში იმუშავოს”.
ოოჰ, ვწუხვარ, ბიჭებო.
სემი: (თვალებს ატრიალებს) ჰა ჰა.
როუზი: მოწესრიგებული და ორგანიზებული თხის რქა ვერ შეეგუება ლომის სიუხვესა და სპონტანნურობას. ლომს მძიმე ხასიათი აქვს, მაგრამ ადვილად დავიწყება და პატიება შეუძლია; თხის რქა შედარებით უფრო გაწონასწორებულია, მაგრამ ბოღმას დიდხანს ინახავს. თხის რქები ასევე უფრო ერთგული პარტნიორები არიან, მაშინ როცა ლომებს თვალი ხშირად გაურბით. და რაც ყველაზე მნიშვნელოვანია, ლომი და თხის რქა ერთმანეთთან სექსუალურად არათავსებადია. ორივეს უყვარს დომინირება, თუმცა ერთმანეთისგან დიამეტრალურად განსხვავდებიან. ფრთხილი და წინდახედული თხის რქა ხშირად ცოტათი სნობი და საკმაოდ / კონსერვატულია - 
სემი: აუ ჩემი! ზუსტად ამწუთას ვთქვი სნობი ხარ-თქო!
ევერი, ამწუთას გითხარი სნობი ხარ-თქო!
ევერი: აჰაა.
როუზი: “...ხშირად სნობი და საკმაოდ კონსერვატულია, და სავარაუდოდ ეცდება რომ დაიმორჩილოს ლომის ცნობისმოყვარე და მგზნებარე ხასიათი.”
ხოო… კიდევ რა… ბლა-ბლა-ბლა
“თხის რქა მიწის ნიშანია, ხოლო ლომი ცეცხლის...თხის რქას შეიძლება გარკვეული დრო დასჭირდეს გულის გასახსნელად, მაგრამ მას შემდეგ რაც ის ამას შეძლებს, ის ზედმიწევნით ერთგული დარჩება… მაგრამ ასეთი ქორწინების შენარჩუნება ძალიან გაჭირდება…”
ოოჰ!

მოიცა. აქ კიდევ არის “ბიზნესისა და კარიერის განყოფილება”!
ევერი: ეგ ალბათ უფრო რელევანტურია.
როუზი: “ბიზნესი და კარიერა”.
ჰეი!
“თხის რქასა და ლომს შორის კარიერული კავშირი ფანტასტიკურია!”
“ორივეს მოსწონს ერთმანეთისგან სწავლა. როგორც წესი ერთ-ერთმა პარტნიორს მეტი გამოცდილება აქვს და მეორეს ასწავლის რა როგორ უნდა ქნას.”
(ის ამოიხედება და იღიმის)
სემი: ...ვაჰ.
ცოტა უცნაურია.
არა… მართლა უცნაურია.
როუზი: “თუ ადგილი არ აქვს ძალაუფლებისთვის ბრძოლას, შესაძლოა საფუძველი ჩაეყაროს ძალიან კარგ, ნაყოფიერ თანამშრომლობას.”
ოჰ…
“უპირატესობა ენიჭება ხელოვნებასთან კავშირს”!
სემი: არა!!
(იჭვრიტება როუზის ზურგიდან)
სემი: (ევერის) აქ მართლა ასე წერია!!
(სემი გაოგნებული დგას.)
სემი: ძაან უცნაურია.
ძაან უცნაურია.
(პაუზა.)
მე კი არ მჯერა ასეთი რამეების, მაგრამ ეს მაინც ძაან სტრანნია.
(ევერი განაგრძობს ხვეტას.)
სემი: არ ფიქრობ რომ ეს უცნაურია??!!
როუზი: ის უბრალოდ ტიპიური თხის რქაა.
სემი: ჰა ჰა! დიახ! წინდახედული და პრაქტიკული!
(ევერის ეღიმება.)
სემი: (გამბედაობას იკრებს და როუზს ეუბნება) ჩვენზე რა ხდება?
როუზი: ჩვენზე რა ხდება?
სემი: ლომი ლომზე.
უფრო სწორად, ლომი ლომთან.
როუზი: აჰ.
(ის დაუდევრად ფურცლავს წიგნს)
ჰმმმ… მგონია, რომ როგორც წესი ერთი და იგივე ნიშანი ერთმანეთთან არაა მთლად კარგი… ვნახოთ…
“ლომი და ლომი”.
“როცა ეს ურთიერთობა კარგია, ის მართლაც ძალიან კარგია, მაგრამ როცა ცუდია, ის საშინელია. ლომებს ძალიან ძლიერი სექსუალური დრაივი აქვთ, შესაბამისად ასეთი წყვილი ლოგინში ძალიან კარგად თავსებადები იქნებიან. ეს ექსცენტრიული და ვნებიანი კავშირია, თუმცა მისი ხანგრძლივად შენარჩუნება რთული იქნება. ეს ორი ლომი ჯუნგლების მეფე და დედოფალია. ეს იქნება ან დიდი სიყვარული, ანდა დიდი მეტოქეობა. ყველაზე მნიშვნელოვანი კითხვაა: ვინაა აქ უფროსი?აქ იქნება გულიანი ჩახუტებები, მაგრამ ასევე ეგოების შერკინებაც. ორ ლომს შორის ცეცხლოვან ურთიერთობების გასაღები კომპრომისში მდგომარეობს. 
(პაუზა. სემი წითლდება.)
სემი: (ცდილობს გულგრილი გამოჩნდეს)
(როუზი წიგნს ხურავს.)
როუზი: საინტერესოა რეიკო რა ზოდიაქოა.
სემი: და ჩვენი კარიერული კავშირი როგორია?
როუზი: ხო, მომბეზრდა.
(ის ფეხზე დგება)
როუზი: (ევერის) აბა შევხვდებით, თხის რქავ.
ევერი: აჰაა.
(როუზი გადის.)
სემი: ვეს ანდერსონი.
“რაშმორი”.
ევერი: ეგ ‘98 წელია.
და კი, ეს კარგი ფილმია, მაგრამ “ფალფ ფიქშენისნაირი” კარგი არ არის.
(ცოტახანს განაგრძობენ დაგვას)
სემი: მემგონი წელს ახალ ფილმსაც უშვებს.
(ხანმოკლე პაუზა.)
ტარანტინო.
ევერი: “ჯანგო” 
სემი: რაა?
ევერი: “ჯანგო ანჩეინდ” ქვია.
(განაგრძობენ ხვეტას.)
სემი: ძმები კოენები!
ძმები კოენების ყველა ფილმი.
“მარტოხელა…” რა ქვია?
ევერი: “სერიოზული კაცი”.
სემი: “ფარგო”! “ფარგო”.
ევერი: დავიწყოთ იქიდან, რომ “ფარგო” ‘96 წელს გამოვიდა.
მეორეც, ყველა ეს მართლა კარგი ფილმებია. საინტერესო ფილმებია.
მაგრამ ეს არაა, სიტყვაზე, როგორ გითხრა, სიღრმისეული კომენტარი / რაც შეეხება -
სემი: როგორ ფიქრობ, როუზი მიმზიდველია?
(პაუზა.)
ევერი: მოიცა - ვფიქრობ თუ არა - 
როუზი?
სემი: ხო. როუზი.
ესე ვგრძნობ, რომ თითქოს რაღაცნაირი ანტაგონისტური, შეხუმრებული ფლირტი გაქვთ.
ევერი: როგორ გითხრა, მმმ - არვიცი. არა, არამგონია.
სემი: არაგგონია?
ევერო: არა. მართლა არა.
ის… მასთან რაღაცნაირად უხერხულად ვგრძნობ თავს.
სემი: ...ჰეჰ.
ევერი: ის მაინც ლესბიანკაა, / ასერომ - 
სემი: ხო.
ხო.
ევერი: და შენი აზრით როუზი / მიმზიდ - 
სემი: შშშშ.
(ცოტახანს ხვეტენ.)
სემი: მისმინე, შეგიძლია მოხვიდე და კისერზე შემხედო?
(ევერი ძირს დებს თავის ტილოს და სემთან მიდის.)
სემი: რამე გჭირს?
ევერი: ნუ, რაღაც წითელი ლაქები გაქვს, მაგრამ ვერ ხვდვები ეს ფხანისგანაა თუ არა.
სემი: და ზურგი? 
ზურგიც მეფხანება.
(სემი ტრიალდება და მაისურის ქვედა ნაწილს მაღლა იწევს.)
ევერი: აუ ხოო.
სემი: რა ხო.
ევერი: ხო. მანდაც წითელი რაღაც გაქვს...რაღაც პატარა კერები გაქვს წითლად.
სემი: კერები??
ევერი: ხო რაღაცნაირი წითელი, ოვალური ფორმის…
აუფ!
(ევერი სემის მაისურს ქვემოთ წევს.)
სემი: რაარი, რაიყო?
ევერი: ცოტა შემეშინდა.
სემი: მაგარია.
ამის დედაც.
გავალ ტუალეტში შევხედავ.
(სემი გადის. ევერი თავისთვის განაგრძობს მოხვეტას. ის გადის პირველ რიგამდე. ევერი ზემოთ იხედება. როუზი უღიმის და რაღაცას ტუჩებით ეუბნება, მაგრამ ის (და ჩვენც) ვერაფერს არჩევს.)
ევერი: რაა თქვი?
(როუზი ისევ რაღაცას ეუბნება ტუჩებით)
ევერი: მოიცა, რაა?
(როუზი ჰაერში ხელს აიქნებს, თითქოს ამბობს “კაი, დაიკიდე” და უბრუნდება პროექტორში ფირის ამოხვევას. ევერი მოხვეტას განაგრძობს.)
(სემი უკან ბრუნდება.)
სემი: უცნაურია.
ზოგი მათგანი თითქოს აქერცლილია.
რა ყლეობაა.
ევერი: ჩუტყვავილა მოხდილი გაქვს?
სემი: კი, ორჯერ.
პატარა როცა ვიყავი.
ჩუტყვავილა ნაღდად არაა.
(პაუზა.)
სემი: ...საზიზღრობაა.
(ევერიმ არ იცის როგორ უპასუხოს ამას, ასერომ ასრულებს პირველი რიგის გამოხვეტას, სემის ნაწილში გადადის და იქ განაგრძობს. სემი უბრალოდ დგას.)
(ჩაბნელება.)
სცენა მეექვსე
(ევერი მარტოა კინოდარბაზში. ის ბოლო რიგში სკამზეა ჩამომჯდარი და მობილურზე თავის ფსიქოთერაპევტს ესაუბრება.)
ევერი: კი.
როგორ გითხრა.
კიმაგრამ როგორ აკეთებ მაგას? როგორ უნდა სთხოვო ვინმე რომ იმეგობროს - 
(ვრცელი პაუზა.)
ევერი: აჰა.
და…
კი.
ჰოდა ეგ მაგის მერე მეც აღარ ვგრძნობ თავს უსაფრთხოდ.
(პაუზა.)
ევერი: ოჰ!
როგორც იქნა გამახსენდა ჩემი ერთ-ერთი სიზმარი.
(პაუზა)
კი.
(იღიმის)
მე ვიფიქრე, რომ გაგიხარდებოდა ეს.
(პაუზა. უყურებს კარს)
შესვენება გვაქვს.
ყველა “საბვეიში” წავიდა.
(პაუზა)
კარგი. მოკლედ, იმ სიზმარში თითქოს მკვდარი ვარ. ანუ, სულ ახლახანს მოვკვდი. და ვიმყოფები რაღაცნაირ უცნაურ ოთახში. რომელიც რეალურად საიქიოა. ჰოდა იქ საკმაოდ ბევრი ხალხი ვართ, ვინც ახლახანს გარდაიცვალა, და ყველა ველოდებით, რომ ხომ ხვდები, გავაგრძელოთ გზა. შემდეგ ლეველზე. ოჰ. და მამაჩემიც იქაა თითქოს. იმიტომ რომ ისიც ახლახანს მოკვდა. და უცებ ეს ოთახი მამაჩემის ოთახად გადაკეთდება. და ვიღაცა იწყებს მამაჩემის თაროებზე არსებული წიგნების სკანირებას აი, შტრიხკოდის ტიპის სკანერით, რითიც აბსოლუტურად ყველა წიგნს ასკანერებენ და ბოლოს ერთ-ერთი წიგნი დაიწრიპინებს ბიპ-ბიპ-ბიპ, და სკანერიც ამოიცნობს მას და მამაჩემი სამოთხეში მიდის.
და ახლა ჩემი ჯერია.
(პაუზა)
მმ. მოიცადე, ბოდიში.
დაგღალე?
უბრალოდ შემეშინდა რომ ისევ დაგღალე.
უბრალოდ არ ვიცი რატომ შეიძლება რომ ეს გაინტერესებდეს.
(პაუზა)
აჰა.
(პაუზა)
ოქეი.
მმ.
მოკლედ, შემდეგი ვარ მე. და უცებ გარშემო მახვევია მთელი ეს თაროები და ამ თაროებზეა ყველა ის წიგნი რაც კი ოდესმე მინახავს. და ზოგია დივიდი, ზოგიც ვიდეოკასეტა, სადღაც, 90-იანებიდან და ზოგი საერთოდ 35 მილიმეტრიანი ფირიცაა, როგორებიც კინოთეატრში მინახავს. და მოკლედ - ხო. ყველაფერი იქაა. “ჯადოქარი ოზების ქვეყნიდან” კი, რომელიც პირველი ფილმია, რაც კი მინახავს. და ეს ძველი ჯიმ კერის ფილმები და მთელი “კრიტერიონის კოლექცია”. ჰოდა, მოკლედ, მაძლევენ ამ შტრიხკოდის სკანერს და ვხვდები რომ ისინი სამოთხეში ჩემს წასვლა-არწასვლას იმის მიხედვით განსაზღვრავენ, რომ ნახულობენ ყველა წიგნს და ყველა ფილმს, რაც კი წამიკითხავს ან მინახავს და შემდეგ უყურებენ არის თუ არა იქ ერთი მაინც ისეთი წიგნი ან ფილმი, რომელიც მართლა, მართლა მიყვარდა. ანუ, ერთი ფილმი, რომელიც ჩემი ცხოვრების სიმბოლო იქნებოდა. 
ჰოდა ჩემთვის ვფიქრობ, რომ ოკ, ყველაფერი კარგად იქნება. მე ხომ მიყვარს ფილმები და იმდენი სასწაული ფილმი მინახავს, რომ პრობლემა არ უნდა იყოს და ვიწყებ თაროებზე სკანერის გატარებას. ვატარებ მთელ ამ კუნგ-ფუს ფილმებზე, რომლებსაც სკოლის ასაკში ვუყურებდი, ვატარებ ტრიუფოს ფილმებზე, და სკანერი ხმას არ იღებს. უცნაურია. ის არაფერს არ ცნობს. შემდეგ ვატარებ “პიერო ლეფუზე” და “ბარი ლინდონზე”, რომლებიც უამრავჯერ მაქვს ნანახი და ხმას არ იღებს. და ასე გავდივართ ასობით ფილმს. ძალიან კარგ ფილმებს. ფილმებს, რომლებიც ძალიან, ძალიან მიყვარს. და უკვე ნელ-ნელა ვნერვიულობ. მხოლოდ ორიოდე თარო რჩება. ვატარებ სკანერს “ანდრეი რუბლიოვზე” და არაფერი ხდება. შემდეგ კი ვატარებ “ფანი და ალექსანდრეზე” და ვერ ვიჯერებ… არანაირი რეაქცია. 
და აქ უკვე ვფიქრობ, რომ მორჩა - ჯოჯოხეთში მივდივარ. 
როგორც ჩანს არ მიყვარდა თუ რაღაც, როგორც საჭირო იყო, მეგონა რომ მიყვარდა, მაგრამ აღმოჩნდა რომ არა, და ამის გამო მივდივარ ჯოჯოხეთში. და აი, უკვე ფილმების ბოლო თაროსაც მივადექი. ამ მომენტისთვის უკვე დაკარგული მაქვს ყველანაირი იმედი და უცებ სკანერი ხმას გამოსცემს. ვუყურებ ფილმს, რომელმაც სიგნალი ჩართო და ესაა რაღაც ჭუჭყიანი ვიდეოკასეტა ფილმით “თაფლობის თვე ვეგასში”.
(პაუზა)
“თაფლობის თვე ვეგასში”?
(პაუზა)
რაღაც ძველისძველი საშინელი ფილმია, თუ არ ვცდები 1989 წლის, ნიკოლას კეიჯით და სარა ჯესიკა პარკერით. მეკეტებოდა მაგ ფილმზე ალბათ სადღაც 4 წლის რომ ვიყავი. მაგას ვუყურე ჩემი ბიძაშვილის დაბადების დღეზე. 
ანუ, ძალიან ძალიან ბანძი ფილმია. 
(პაუზა)
ჰოდა, ეგრევე ვფიქრობ: რააა? ჩემი მთელი ცხოვრება შეიძლება აისახოს ფილმით “თაფლობის თვე ვეგასში”? “თაფლობის თვე ვეგასში” ის ფილმია, რომელიც მე მართლა, ჭეშმარიტად ყველაზე მეტად მიყვარდა? მაგრამ მერე ვამბობ, არ მკიდია? რაც მთავარია, სამოთხეში ხომ მივიდივარ. 
და ეს შეგრძნება რომ… იმის ცოდნა, რომ სწორი არჩევანები მაქვს გაკეთებული, ყველაზე კარგი შეგრძნება იყო რაც კი ოდესმე მქონია. 
(გრძელი პაუზა)
ჰო.
(პაუზა)
ჰო.
(გრძელი პაუზა.)
ევერი: … ოქეი.
ვფიქრობ რომ…
ნუ, გუშინ ვფიქრობდი ამაზე.
ვიფიქრე რომ, კარგი.
შეიძლება არასდროს არ გამომჯობინდეს.
შეიძლება მამაჩემთან ვიცხოვრო მთელი დარჩენილი ცხოვრება და რეალური პრობლემა ისაა, რომ ველოდები სანამ რამე შეიცვლება. 
ნუ, შეიძლება უნდა ვიყო ეს უცნაური დეპრესიული ტიპი და უბრალოდ უნდა შევეგუო ამას.
და ეს იქნება ის ცხოვრება, რასაც მივიღებ.
და ეს იქნება მისაღები ჩემთვის.
(გრძელი პაუზა)
ჰო.
(ის იცინის და სახიდან ერთი-ორ ცრემლს იწმენდს.)
ჰო.
(პაუზა.)
არა. არაა პრობლემა. მემგონი შევძლებ სამშაბათამდე მოცდას. უბრალოდ მინდოდა ერთი ზარი - 
(პაუზა)
აჰა.
მოკლედ, იმედია სასიამოვნო შვებულება გაქვს.
ვწუხვარ რომ შვებულების დროს იძულებულს გხდი, რომ მელაპარაკო.
(ის შეკრთება, პაუზა)
არა, მე არ… ბოდიში. კი, ვიცი.
მე უბრალოდ - 
უბრალოდ დებილური ხუმრობა იყო.
(პაუზა)
ჰო.
ვიცი.
ჰო.
(ის ყურადღებით ისმენს. ჩაბნელება.)
მეშვიდე სცენა
(ერთი დღის შემდეგ სემი და ევერი დგანან თავიანთი ცოცხებით, კინოდარბაზის შუა გასასვლელში. ორივე მაღლა ჭერს აკვირდება, სადაც დიდი ღიობი მოჩანს.)
სემი: ...კვირას მოხდა.
(ცოტახანს ჭერს უცქერენ.)
სემი: ბრაიანი და რებეკა მუშაობენ, დღის სეანსია, მოწყენილობა, უაზრობა, მარტო ერთიორი კაცია დარბაზში და უცებ საიდანღაც ვარდება ჭერის უზარმაზარი ფილა…
(თითს ჭერისკენ იშვერს)
... ენარცხება იატაკს და ეცემა ზუსტად ვიღაც მოხუცი ქალის სკამის გვერდით. რამდენიმე სანტიმეტრი უფრო მარჯვნივ და მოკლავდა. 
ამ ქალის მთელი სვიტრი თაბაშირში იყო ამოგანგლული. 
ევერი: და იმან - შეეძლო სასამართლოში ეჩივლა, არა?
ხომ შეგიძლია რომ იჩივლო მსგავს რამეზე?
სემი: ალბათ. ალბათ. მაგრამ ბრაიანი მაგარი მუსუსია. ეტყობა ბრაიანმა ჩართო მთელი თავის მომხიბვლელობა და დაამშვიდა ეს ქალი, და რაღაც ვაუჩერი მისცა, 6 პოპკონისთვის და 6 გაზიანი სასმელის, რომელიც, სხვათაშორის, იმ იწუთას დახატა თავისი ხელით ქვითარზე თუ რაღაც ქაღალდზე. ჰოდა, სხვათაშორის, თუ ვიღაც მოხუცი ქალი მოვიდა რაღაც უცნაური ნაჯღაბნით და გითხრა, რომ უფასო პოპკორნი ეკუთვნის ან სასმელი, მიეცი ეგრევე, არაფერი კითხო.
ევერი: უფასო ბილეთიც კი არ მისცა?
სემი: ეგეც კი არ ქნა.
(დიდი ხნის განმავლობაში უყურებენ ჭერს.)
სემი: იურიდიული პასუხისმგებლობის ამბავია.
უზარმაზარი პასუხისმგებლობის.
ანუ, ვიღაცა შეიძლება მოკვდეს, და მერე რა იქნება?
ევერი: და ეს ჭერი რომ შეაკეთონ არ შეიძლება?
სემი: როგორ გითხრა.
ასეთ შეკითხვას დასვამდა ნებისმიერი ნორმალური ადამიანი.
მაგრამ ჩვენ სტივზე ვლაპარაკობთ.
სტივი არასდროს არაფერზე კაპიკსაც კი არ დახარჯავს.
სტივს ურჩევნია რომ ეს ადგილი დაიწვას, ვიდრე ცოტა ფული დახარჯოს და ოდნავ უსაფრთხო გახადოს აქაურობა, ან ნაჩოს მანქანა დადგას გასაქირავებელ ადგილებში.
არ იქნებოდა მაგარი?
ნაჩოს გაკეთება რომ შეგვეძლოს თავისი ყველის მოსასხმელით?
სულ ვეუბნები, რომ ერთი ეგეთი დადგას. 
(ცდილობს რომ საქმეს მიუბრუნდეს.)
სემი: ჩვენ ანშლაგი არ გვქონია “მილიონერი ღარიბთა უბნიდანის” შემდეგ. 
იმინა საცოდაობაა. 
(ცოტახანს სიჩუმეში გვიან.)
ევერი: ოჰ.
მოკლედ, მმმ…
იმდღეს ზემოთ ავედი ჯიხურში და მმმ…
არ მეგონა, რომ ამდენი ძველი ფირი იყო ზემოთ.
სემი: ოო კი. სტივი ისეთი შიგნაკრავია. ეგენი წესით უკან დისტრიბუტორისთვის უნდა გაეგზავნა. 
და აქ კი ულაგია და მტვერი ედება.
ზოგი ძალიან ძველია.
ევერი: ბევრი კაი რამეა ზემოთ.
სემი: იქნება, კი.
ევერი: მე, მმმ…
შეიძლება დებილური აზრია.
მაგრამ.
მმმ.
ვიფიქრე, რომ ეეე…
ვფიქრობდი, რომ მაგარი იქნებოდა პარასკევს, რომ… ჩვენ რომ დავრჩენილიყავით აქ ღამის სეანსის მერე და ერთი-ორი ფილმი გვენახა. 
(მოკლე პაუზა)
მაგალითად, ვნახე რომ იყო “Goodfellas” და “Boogie Nights”, და კიდევ რაღაც - 
(ნერვიულად)
მაგრად გაასწორებდა დიდ ეკრანზე რომ გვენახა. “Goodfellas” ჩემს კომპიუტერზე მაქვს ნანახი, რაც მაგარი მკრეხელობაა, რომ დაფიქრდე. 
(პაუზა)
კაი, პრობლემა არაა თუ დაკავებული ხარ ან არ გაინტერესებს ან რავიცი…
(სემი ჯერ კიდევ გვის.)
სემი: არა, არა. ეს… მაგრად გაასწორებს. უბრალოდ, მმ… მე აქ არ ვიქნები ამ შაბათ-კვირას. 
ევერი: აჰ.
სემი: ხო. როუზი იქნება აქ და თუ რამეში დახმარება დაგჭირდება… სტივს არაფერი უთქვამს?
ევერი: არა.
სემი: აუ ჩემი, რა იდიოტია. 
(ხანმოკლე პაუზა)
ჰო. არც ისე რთულია ორი ადამიანისთვის. როუზი ადრე მოვა და დაგეხმარება აწყობაში და ბილეთებში და სხვა რამეებში. და მერე შენ მოგიწევს ალაგება. 
ევერი: მმ, ხო /  გასაგებია - 
სემი: უკვე სამი კვირაა რაც აქ ხარ და დავასკვენი, რომ საკმაოდ შინაურულად უნდა გრძნობდე უკვე თავს ყველაფერში / ჰოდა - 
ევერი: ოჰ, კი კი, რათქმაუნდა.
სემი: სტივმა წესით ორმაგი უნდა გადაგიხადოს, მაგრამ რათქმაუნდა არ გადაგიხდის. ასერომ შენ უბრალოდ ჩემს სადილის ფულს მიიღებ.
ევერი: არ ხარ ვალდებული / რომ - 
სემი: არა ეს ასეთი წესია.
(პაუზა.)
ევერი: სად მიდიხარ?
(ხანმოკლე და მოულოდნელად უცნაური პაუზა.)
სემი: ...ჩემი ძმა ქორწინდება.
ევერი: ვაა, საღოლ!
სემი: ხო.
კონექტიკუტში.
ზუსტად ბრიჯპორტთან.
ევერი: გილოცავ.
სემი: ხო.
ევერი: და მთელი ოჯახი მიდიხართ?
სემი: კი, კი.
ევერი: მაგარია.
(პაუზა)
უფროსი თუ უმცროსი?
სემი: რაა?
ევერი: უფროსი თუ უმცროსი?
სემი: აჰ, ხო. უფროსი.
ჰო.
ოცდაცხრამეტისაა.
(პაუზა.)
ევერი: ქალი მოგწონს?
სემი: რაა?
ევერი: ქალი თუ მოგწონს, ვიზეც ქორწინდება?
სემი: აჰ, კი. ანუ, არ ვიცი. არ შევხვედრილვართ.
ევერი: ოჰ.
(ხანგრძლივი სიჩუმე, რა დროსაც უბრუნდებიან დალაგებას.)
ევერი: შენს ძმას რა ქვია?
სემი: ჯესე.
(კიდევ ერთი ვრცელი პაუზა, სანამ ისინი ალაგებენ.)
სემი: (სხვათაშორის) ის გონებასუსტია.
(ხანმოკლე, დაბნეული პაუზა.)
ევერი: გულისხმობ, რომ ანუ / ის - 
სემი: ზუსტად რასაც ნიშნავს ეგ სიტყვა, იმას.
ევერი: ოჰ! გასაგებია.
სემი: ქალიც გონაბრივად ჩამორჩენილია.
ვიზეც ქორწინდება.
ევერი: ...ოქეი.
სემი: ერთმანეთი იმ სპეციალურ მმ… საცხოვრებელში გაიცნეს, კონექტიკუტში.
ევერი: ძალიან კარგი, ძალიან კარგი.
სემი: ხო.
ევერი: ალბათ მაგრად მოსწონთ ერთმანეთი.
სემი: ალბათ.
(პაუზა.)
ევერი: ეს… დაუნის სინდრომი / აქვს?
სემი: არა.
ის უბრალოდ - 
ის უბრალოდ, როგორ გითხრა - ის უბრალოდ, ისეთ პონტში, მესამე კლასელივითაა.
ევერი: აჰ.

(პაუზა. კიდევ გვიან.)
სემი: (აღიარება) მას მას ისე კარგად არც ვიცნობ.
(შემოდის როუზი და თან მოაქვს იო-იო.)
ევერი: (ცდილობს საუბრის ზრდილობიანად დასრულებას) ძალიან კარგი!
მაშინ შემდეგ კვირას შეიძლება.
როუზი: რა შეიძლება შემდეგ კვირას?
ევერი: ოჰ.
ჩვენ ვფიქრობდით, რომ პარასკევს დავრჩენილიყავი დახურვის შემდეგ და Goodfellas გვენახა.
როუზი: აუ ხო, ეგ ზემოთ გვაქვს.
ევერი: მაგრამ სემი აქ არ იქნება და ვეუბნებოდი, რომ შეიძლება /შემდეგ კვირას - 
როუზი: მე დავრჩები და ვუყუროთ ერთად. 
(სემი, რომელიც მეორე რიგში დგას, მძიმედ ჯდება სკამზე და თვალებს ხუჭავს.)
ევერი: (იყურება სემისკენ) ოჰ… მმ - 
ევერი: არვიცი... ალბათ ჯობია სემს დაველოდოთ და მერე შეგვიძლია / ყველამ - 
როუზი: არაა აუცილებელი რომ Goodfellas ვუყუროთ. სხვა რამე ვნახოთ. 
მაგალითად, “მალჰოლანდ დრაივი”. ძაან მაგარი ფილმია. ან რამე კიდევ უფრო ძველი, რომელიც ამ კინოთეატრზე ძველია.
მე ნაღდად მცალია პარასკევს, ჰოდა მოკლედ ვქნათ.
(როუზი და ევერი ვეღარ ხედავენ სემის სახეს; ის შესცქერის კინოეკრანს მუდარით აღსავსე თვალებით.)
ევერი: მმმ. კარგი. ბაზარი არაა. ოქეი.
როუზი: მშვენიერი.
ჰო.
უნდა მოვიტანოთ მუსიკა და მტყვნელი დენს ფართი მოვაწყოთ.
(სემი თვალებს ხუჭავს.)
როუზი: ნახე რა ამოვქექე ჩემს კარადაში.
(ხელში იო-იო უჭირავს.)
როუზი: მე იო-იო უნდა მოდაში დავაბრუნო.
(ის ცოტახნით იო-იოს ათამაშებს. მარტივი ზევით-ქვევით მოძრაობით.)
როუზი: უბრალოდ მარტო ამის კეთება ვიცი.
ევერი: მანახე აბა.
(როუზი იო-იოს ევერის აძლევს, რომელიც რაღაც შთამბეჭდავ ილეთს აკეთებს... შეიძლება ძაღლს ასეირნებს? ან აბზრიალებს გარშემო და იჭერს.)
როუზი: Yes! აუ რამაგარია! საღოლ.
(ევერი იო-იოს როუზს უბრონებს და წითლდება.)
როუზი: სად იქნები უიკენდზე, სემ?
სემი: (უემოციოდ, ჯერ კიდევ წინ იყურება) ...ჩემი ძმის ქორწილში.
როუზი: საად?
სემი: ბრიჯპორტში.
როუზი: მაგარია.
(როუზი  სემის თავს შეჰყურებს და ხვდება რომ რაღაც არაა მთლად კარგად, შემდეგ კი გადის. ევერი იღებს თავის ცოცხს, აქანდაზს და კარისკენ მიემართება.)
ევერი: ჰეი. მმმ. სულ მინდოდა მეკითხა. როდესმე ხოარ დაინტერესებულხარ რა გჭირს კანზე?
(სემი კვლავ ზის და წინ იყურება შემდეგი სიტყვების დროს.)
სემი: კი.
ექიმთან ვიყავი.
(ხანმოკლე პაუზა.)
მაგას ქვია Pityriasis Rosea. 
(ხანმოკლე პაუზა.)
გადამდები არაა.
(ხანმოკლე პაუზა.)
სოკოს კი გავს, მაგრამ არაა.
(ხანმოკლე პაუზა.)
გამომწვევი მიზეზები არ იციან, მაგრამ მთელ ტანზე აყრის ხოლმე, ძალიან ცუდი ქავილი იცის და 6-8 კვირაში გადის თავისით.
ევერი: აუ ჩემი.
სემი: კარგი ამბავი ისაა, რომ სიცოცხლეში მარტო ერთხელ გემართება.
(დგება და მაისურის უკანა მხარეს ზევით იწევს რომ ევერის ანახოს.)
ევერი: აუუ აზრზე ხარ?
სემი: წერტილები ქმნიან ესეთ - თუ წერტილები კარგად გამოკვეთილ საშობაო ნაძვის ხის ფორმას ქმნიან, ეს იმას ნიშნავს რომ ესაა Pityriasis Rosea.
ევერი: აუ, აუ, ძაან საშინელ ვიდზეა.
(სემი პერანგს ისწორებს.)
სემი: (მოწყენილი) ჰო. მაგრამ სინამდვილეში ასე არაა.
ევერი: ბილეთებზე გინდა თუ საკვებში.
(გრძელი პაუზა, სანამ სემი ფიქრობს.)
სემი: ბილეთებზე.
(რამდენიმე წამში სემი ნელა დგება და ისინი ერთად იწყებენ გასვლას. როუზი შედის საპროექციო ჯიხურში და ჩვენ ფანჯარაში ვხედავთ, თუ როგორ საქმიანობს ის.)
(სემი ჩერდება გასასვლელ ბილიკზე და ზევით იყურება.)
(ევერი კართან იცდის.)
(სემი საპროექციოს თვალს აშორებს და ისინი გადიან.)
(კარი მძიმედ იხურება.)
(ჩაბნელება.)
მეხუთე სცენა
(პარასკევი საღამო. სიბნელე. მთავრდება ბოლო სეანსი. ტიტრები სრულდება. მწვანე გაელვება. თეთრი გაელვება. შემდეგ კი სინათლეები ავტომატურად ინთება. საპროექციო ჯიხურში ვხედავთ როუზს.)
(რამდენიმე წამში კარშ ჩნდება ევერი, რომელიც იატაკის ტილოსა და მის ყვითელ სათლს მოახოხებს.)
(ის იწყებს იატაკის მოწმენდას.)
(ის იწყებს დარბაზის თავის მხარეს და წმენდს იატაკს. წააწყდება პოპკორნის დიდ ყუთს და აგდებს მას. განაგრძობს იატაკის მოწმენდას.)
(ის ზემოთ საპროექციო ჯიხურისკენ იყურება. როუზი ჯიხურში რაღაცას საქმიანობს. ის ხედავ მას და ჰაერში მუშტს აღმართავს, რაც გულისხმობს “მალე ფართის ავაგორებთ”. ევერი გაღიმებას ცდილობს.)
(ის გადადის კინოდარბაზის მარცხენა მხარეს და იწყებს წმენდას.)
(როუზი ფანჯარაზე აკაკუნებს და წარბების  თამაშით დისკს უჩვენებს. ევერი მხრებს იჩეჩავს და თავს გაიქნევს, თითქოს ეუბბნება “რას მეუბნები?”)
(საპროექციო ჯიხურში  (ამას სავარაუდოდ ჩვენ ვერ ვხედავთ) როუზი დებს დისკს მუსიკალურ სისტემაში.)
(გასული დეკადის ძალიან საცეკვაო ჰიპ-ჰოპის კლასიკა აზანზარებს კინოდარბაზს. შეიძლება ეს იყოს ჯეი-ზის I Just Wanna Love You. ევერი გაოგნებულია. ის მოხვეტას ცდილობს. ზუსტად ვერ ხვდება რაშია საქმე.)
(როუზი ტოვებს საპროექციო ჯიხურს და 10 წამის შემდეგ ფეხის კვრით აღებს კარს და მუსიკის რიტმს აყოლებული ცეკვავს.)
როუზი: ძიგძიგის ფართია!
(ევერი ნერვიულად იცინის.)
(როუზი ცეკვა-ცეკვით რიგებს შორის ბილიკზე ჩამოდის. ევერი თავს აქიცინებს მხარდაჭერის გამოსახატად.)
როუზი: მოდი!
(ევერი უარის ნიშნად თავს გააქნევს, მაგრამ თან განაგრძობს თავის ქიცინს მხარდაჭერის ნიშნად.)
(როუზი თვალებს უკმაყოფილოდ აატრიალებს, მაგრამ იწყებს წარმოუდგენლად საოცარ იმპროვიზებულ ცეკვას რიგების გამყოფ გასასვლელში და შესაძლოა თავად რიგების შიგნითაც. ის მართლაც ველური, არანორმალური და გაბედულია. ეს ნამდვილი კათარზისია. ცეკვა უნდა იცვლებოდეს ყოველ საღამოს. შესაძლოა მან გამოიყენოს ბჰანგრას ან/და ჰიპ-ჰოპის ან/და დასავლეთ აფრიკული ცეკვის გაკვეთილები თავისი წარსულიდან. ეს დაახლოებით 2 წუთს გრძელდება. ევერი მთელი ეს დრო დგას და თავს აქიცინებს თავის რიგში.)
(საბოლოოდ, როუზი დაიქანცება, მაგრამ ხმამაღალი მუსიკა ჯერ კიდევ ჩართულია.)
როუზი: უუფ!
(ის კარის გავლით ოთახიდან გარბის და ადის საპროექციო ჯიხურში, სადაც მუსიკას თიშავს. შემდეგ ის ისევ დაბლა კინოდარბაზში ბრუნდება.)
როუზი: ...მოოოკლედ.
ევერი: ძალიან მაგარი იყო.
როუზი: ხო.
კაი. 
ახლა თავს იდიოტად ვგრძნობ.
ევერი: არა, არა.
ბოდიში რომ მე - 
ბოდიში რომ არ შემოგიერთდი. 
(უხერხული პაუზა.)
როუზი: ოკ, რისი კეთება გინდა. 
ევერი: ოჰ.
მმმ.
შეგვიძლია ფილმს ვუყუროთ არა?
ან - 
როუზი: მოწევა არ გინდა?
ევერი: მმმ… არა. მადლობა.
როუზი: ნამდვილად?
ევერი: კი.
მე ვხდები… მაგრად ვაფრენ ხოლმე. ძალიან ვბრაზდები ხოლმე. 
როუზი: მაგარია.
ევერი: არა, ვაბშე არაა მაგარი. ვჯდები კუთხეში და ხმას არავის ვცემ.
(ხანმოკლე პაუზა.)
ბოლოს პირველ კურსზე მოვწიე, რაღაც დიდ ფართიზე და მერე ვიპოვე ერთი ბიჭის კალვინ და ჰობსის კოლექცია, დავჯექი მის კარადაში და მთელი ღამე მაგას ვკითხულობდი. ხალხი ჩემთან დალაპარაკებას ცდილობდა და მე - ნუ შემეცით, დამანებეთ თავი!!
როუზი: შენ კლარკში დადიხარ ხო?
ევერი: კი. ნუ, გასული სემესტრი არ მივლია, მაგრამ ისე კი.
როუზი: ძვირია.
ევერი: ჩემთვის, პრინციპში უფასოა.
როუზი: მართლა?
ევერი: მამაჩემი ასწავლის მანდ, დეკანია, ასერომ - 
როუზი: რას ასწავლის?
ევერი: მმმ. ლინგვისტიკას… სემიოტიკას.
როუზი: აზრზე არავარ ეგ რაარის.
ევერი: (ცდილობს გაიცინოს) ხო.
როუზი: მე ფიჩბურგის სახელმწიფო უნივერსიტეტში დავიოდი.
ევერი: მაგარია.
მაგარია.
როუზი: შენ კიდევ შენებთან სახლში ცხოვრობ?
ევერი: ოჰ. ნუ, ხო. ჯერ-ჯერობით ასეა, სანამ კლარკში არ დავდივარ, მაგრამ როცა მივბრუნდები,  / მერე -  
როუზი: არა, კიარ გაკრიტიკებ. მეც ჩემებთან ვცხოვრობდი სახლში 21 წლამდე. 
(პაუზა)
სემიც ჯერ კიდევ თავისიანებთან ცხოვრობს.
ევერი: მართლა?
როუზი: ჰო.
ევერი: ჰეჰ.
როუზი: როცა აქ დაიწყო მუშაობა ძალიან მკაცრი გირლფრენდი ყავდა და მგონი მასთან ერთად ცხოვრობდა, ათოლში თუ სადღაც. ის გოგო აქ მოდიოდა ხოლმე და პარანოიკივით მათვალიერებდა. ხო აზრზე ხარ, ქალების იმ ტიპს მიეკუთვნებოდა: “ჩემი ბოიფრენდის წართმევა გინდა?”
მერე ერთმანეთს დაშორდნენ - მგონი ეს დაშორდა იმას - და უკან გადავიდა თავის მშობლებთან. სხვენში ცხოვრობს მგონი, თუ რაღაც.
ევერი: ჰეჰ. 
მგონი ის მე… ის მე მაინცდამაინც ბევრ რამეს არ მიყვება. საკმაოდ გულჩათხრობილია.
როუზი: ჰო, სტრანნი ტიპია.
ევერი: ანუ, მე ის მართლა მევასება.
როუზი: ჰო. ანუ, მეც.
(პაუზა.)
ევერი: იცოდი რომ მისი ძმა გონებრივად ჩამორჩენილია?
როუზი: რაა?!
ევერი: ჰო. აუ, მემგონი არ უნდა მეთქვა. 
როუზი: მართლა?!
ევერი: ხო ნუ, ისეთი არაფერი.
როუზი: წარმოდგენა არ მქონდა. 
(პაუზა.)
როუზი: ანუ, გონებრივად ჩამორჩენილი რაპონტში?
ევერი: არვიცი,
ანუ, ის უბრალოდ…
(პაუზა)
ის უბრალოდ გონებასუსტია.
(პაუზა.)
როუზი: ჩემს ბოიფრენდს ყავდა ბიძაშვილი დაუნის სინდრომით, რომელიც ხალხს ყოველთვის თავის ძუძუებს უჩვენებდა.
იცი, ერთ ზაფხულს მისი ოჯახის წვეულებაზე წავედით და ჩვიდმეტჯერ მიჩვენა ძუძუები.
და მე ასეთი ვიყავი: “მაგარია რუთ, მადლობა” და თან ვცდილობდი, რომ არ მივშტერებოდი მის უცნაურ ძუძუსთავებს.
(ხანრგძლივი პაუზა, რომლის დროსაც ევერი გონებაში რამდენიმე გამოთვლას აკეტებს.)
ევერი: შენი ექს-ბოიფრენდი?
როუზი: ხო.
ევერი: ჰეჰ.
ევერი: რატომღაც მე, მმ…
(პაუზა.)
ევერი: მგონი ვიღაცამ მითხრა, რომ შენ, ისა… 
მგონი ვიღაცამ მითხრა, რომ შენ გეი იყავი.
როუზი: ოჰ.
არა.
ანუ, ისეთი პონტია, გოგოებთან კი ვყოფილვარ ერთი-ორჯერ.
მაგრამ არა.
(ხარგძლივი უხერხული პაუზა.)
როუზი: გინდა ფილმის ყურება?
ევერი: (ამოისუნთქებს) კი, ძალიან.
(ის დგება.)
ჰეი, მმმ. როგორმე შეგიძლია მასწავლო პროექტორის ხმარება?
როუზი: ეს უბრალოდ ძველისძველი 35 მილიმეტრიანია.
ევერი: არა, არა… მე უბრალოდ… ამიტომ მინდოდა აქ მუშაობა. ვორჩესტერის მუნიციპალიტეტში ესაა ერთადერთი თეატრი, რომელსაც აქვს - ჰო. იმინა მეკეტება კინოფირზე, და ძველ…
რეალურად, უარიც კი მითქვამს ნებისმიერ სხვა კინოთეატრში მუშაობაზე, რომლებიც ციფრზე მუშაობს.
როუზი: ხო მაგრამ, ყველაფერი ციფრული გახდება. სულ რაღაც ექვს თვეში. 
სერიოზულად. სტივი იდიოტია. ერთი წლის განმავლობაში თუ ციფრზე არ გადავიდა ან არ გაყიდა ეს ადგილი, უბრალოდ დავიკეტებით.
ევერი: ხოო, რავიცი… მგონი მასე არაა. ანუ, ჩემი აზრით ეს მაგარი ამორალურია.
როუზი: რას გულსხმობ?
ევერი: ფირზე გადაღებული ფილმის ციფრული პროექტორით გაშვება. 
როუზი: არვიზი.
(ხანმოკლე პაუზა)
რავიცი, პირადად მე, როგორ გითხრა… ამ სამსახურს თუ არ ჩავთვლით, კინოში არასდროს დავდივარ. 
(ხანმოკლე პაუზა)
ისეთ პონტში, ფილმები აღარ მაინტერესებს.
(ხანმოკლე პაუზა)
ადრე ძალიან მაგრად მიყვარდა, მაგრამ ახლა აღარ მაინტერესებს.
(ევერისთვის ეს ძალიან სევდიანია.)
როუზი: შენ იმინა შერყეული ხარ ფილმებზე ხო?
ევერი: კი.
ანუ.
ისეთ პონტში, ფილმებით ვცოცხლობ.
როუზი: ჰეჰ.
(ხანმოკლე პაუზა)
როუზი: მოკლედ, გაჩვენებ რა და როგორ უნდა ქნა. შეგიძლია შემცვალო ხოლმე, როცა ავად ვიქნები, ან რაც იქნება, და ბოლო-ბოლო სტივი დაგაწინაურებს. 
ევერი: მართლა?
როუზი: ხო, აბა რა. სემი სულ მეხვეწება რომ ვაჩვენო როგორ მუშაობს ეს, მაგრამ მგონია რომ შენ უკეთესად გამოგივა, იმიტორო ასე აფრენ ამ ყველაფერზე. 
(როუზი  გასასვლელისკენ მიემართება. ევერი უკან რჩება და დანაშაულის შეგრძნებით სემზე ფიქრობს.)
(როუზი მოტრიალდება.)
როუზი: წამოდი!
(ის მიყვება. ისინი გადიან კინოდარბაზიდან და 15 წამით არ ჩანან, შემდეგ კი გამოჩნდებიან საპროექციო ჯიხურის ფანჯარაში. ისინი რაღაცას აკეთებენ, შემდეგ აღარ ჩანან (სავარაუდოდ საცავში იკარგებიან?), შემდეგ კი ისევ გამოჩნდებიან უზარმაზარი ფირით ხელში.)
(ფანჯრიდან ჩანს როგორ ასწავლის როუზი ევერის პროექტორში ფირის ჩადებას. სავარაუდოდ ის თავისით ცდილობს ამის გაკეთებას, ხოლო როუზი თავზე ადგას და მითითებებს აძლევს. ევერი იღიმის. ისინი ასრულებენ პროექტორის ჩატვირთვას, შემდეგ კი რთავენ მას. ფილმი იწყება; ჩვენ ვხედავთ მწვანე შუქს, შემდეგ სიშავეს, შემდეგ დასაწყის ტიტრებს და მუსიკას. ესაა 6-წუთიანი დასაწყისი ტიტრები ფილმისა “ველური ბანდა”.)
(ევერი უყურებს ფილმის დასაწყისს, სახით საპროექციოს ფანჯარაზე თითქმის მიწეპებული, შემდეგ კი ის და როუზი ტოვებენ ჯიხურს და კარიდან შემოდიან კინოდარბაზში.)
(ევერი თვალს არ აშორებს ეკრანს, სანამ შემოსასვლელიდან მოემართება. ის მესამე რიგში ჯდება, სცენიდან მარცხნივ, და ცენტრში ჯდება.)
(როუზი მას მოყვება და ჯდება მის გვერდით.)
(45 წუთის მანძილზე ისინი ფილმს უყურებენ.)
(შემდეგ როუზი ძალიან ნელა აბრუნებს სახეს და ევერის შეხედავს. ის ამჩნევს ამას, მაგრამ განაგრძობს ეკრანის ყურებას, თითქოს უდარდელად.)
(როუზი განაგრძობს ევერის ყურებას. ევერი განაგრძობს ეკრანის ყურებას.)
(ცოტახანში როუზი გადაიხრება და ევერის კისერში კოცნის.)
(ევერი გაშეშებულია და კვლავ ეკრანს უყურებს. ის განზე არ იწევა.)
(როუზი განაგრძობს ევერის კისრის კოცნას, ჯერ აპირებს პირის ყურზე წავლებას, მაგრამ გადაიფიქრებს და ისევ მის ყურებას განაგრძობს.)
(ევერი განაგრძობს ფილმის ყურებას.)
(როუზი ევერის შარვალს უხსნის და ხელით ეხება. ევერი ხელს არ უშლის, მაგრამ თვალს არ აცილებს ეკრანს.)
(ეს დაახლოებით ერთ წუთს გრძელდება, მაგრამ აშკარად რაღაც არაა წესრიგში და ბოლოს როუზი ნელა უშვებს ხელს და განადგურებული ფილმის ყურებას უბრუნდება.)
(ევერი განაგრძობს ფილმის ყურებას და ის-ისაა ტირილს დაიწყებს, მაგრამ მაინც არ ტირის.)
(ბოლოს როუზი დგება და გასასვლელისკენ მიემართება (ევერი არ ინძრევა), ხოლო ათ წამში ჩვენ ვხედავთ როუზს საპროექციო ჯიხურში. ის თიშავს ფილმს და დარბაზში შუქი ავტომატურად ინთება.)
(თითქოს ჯადოსგან გამოფხიზლებული, ევერი წინ იხრება და სახეს, სირცხვილით, მუხლებზე დაყრდნობილ ხელებში მალავს.)
(ევერი ასე რჩება სანამ როუზი უკან არ ბრუნდება, გამოივლის შემოსასვლელს და მის საპირისპირო რიგში, პირველივე სკამზე ჯდება.)
(ხანგრძლივი სიჩუმე.)
როუზი: ბოდიში.
ევერი: არა.
პირიქით, მე მაპატიე.
(ხანმოკლე პაუზა.)
ევერი: რა საშინელებაა.
თავის მოკვლა მინდა.
როუზი: ოჰო.
მადლობა.
(ევერი ხელებიდან სახეს იღებს და როუზს უყურებს. კიდევ ერთი ხანგრძლივი სიჩუმე.)
როუზი: მე, ისა…
ხო.
მაგარია.
უბრალოდ დავივიწყოთ რომ ეს მოხდა, ოქეი?
(პაუზა.)
როუზი: ისე ვგრძნობ თითქოს გაგაუპატიურე, თუ რაღაც.
ევერი: არ გამაუპატიურე.
როუზი: ჰო.
იდიოტი ვარ.
(ხანმოკლე პაუზა)
სიმართლე რომ გითხრა, არც კი ვიცი რატომ გავაკეთე ეს. 
ამას არ ვაპირებდი.
გეფიცები.
(ხანმოკლე პაუზა)
ცოტა ვერა ვარ.
ევერი: არა, მე ვერა ვარ.
(ხანგრძლივი პაუზა.)
როუზი: ახლა ასე უნდა ვიჯდეთ და ერთმანეთი ვაგიჟოთ?
იმიტორო, თუ ასეა, / მე - 
ევერი: უბრალოდ.
ასეთი რაღაც დამემართა.
ადრეც.
(პაუზა.)
ევერი: ჰოდა, ნუ იფიქრებ - გთხოვ, არ იფიქრო, / რომ -
როუზი: ხო, მაგრამ შენ არაფერი გიგრძნობინებია და მე მაინც ვეცადე.
(ხანგრძლივი პაუზა.)
როუზი: ...ჰოდა შენ / შემთხვევით - 
ევერი: უბრალოდ ძალიან მიჭირს. 
ზოგჯერ.
როცა ანუ - ტვინი მეთიშება და ანუ…
ყოველთვის ვფიქრობ: მირჩევნია ფილმს ვუყურო.
(მისი იდაყვები ისევ მუხლებს ეყრდნობა და სახე ხელებში იმალება.)
როუზი: კაი ევერი, ეგ არაფერია.
(როუზი თავის ადგილიდან ისევ ევერის გვერდით გადმოინაცვლებს.)
როუზი: რაზე ფიქრობ ხოლმე, სიტყვაზე, ფანტაზიების დროს?
(პასუხი არ ისმის. ცოტახნის შემდეგ:)
როუზი: ბიჭებზე თუ ფიქრობ ხოლმე?
ევერი: ამაზე ნაღდად არ მინდა ლაპარაკი.
როუზი: ოქეი.
ეგ არაფერი.
(ევერის სახე ხელებშია ჩარგული. როუზი თავის სკამის საზურგეს მიეყრდნობა, თითმის მთლიანად მოშვებულია და ფეხებს წინა რიგის სკამზე შემოალაგებს.)
როუზი: რა გითხრა, მეც კაი გარეკილი მაქვს.
ევერი: (მოგუდულად) ხოო?
(ხანმოკლე პაუზა.)
როუზი: ოთხ თვეზე მეტ ხანს არავინ არ მომწონს.
ევერი: ...ჰეჰ.
როუზი: თავიდან რაღაც გაფსიხებული ნიმფომანიაკივით ვარ. მუდმივად სექსზე ვფიქრობ. 
ანუ, რვაჯერ, ცხრაჯერ დღეში.
ევერი: ოჰო.
როუზი: და მერე ეს ყველაფერი უცებ ქრება და რაღაც მკვდარ თევზად გადავიქცევი ხოლმე.
და მერე ვიტყუები სანამ არ დავშორდებით ხოლმე.
ევერი: ჰეჰ.
(ხანგრძლივი პაუზა.)
როუზი: და იცი რა არის კიდე უფრო სიგიჟე?
ევერი: რა?
როუზი: როცა ფანტაზიებში ვარ, რაღაც პონტში ჩემს თავზე ვფიქრობ.
(ხანგრძლივი პაუზა.)
ევერი: მართლა?
როუზი: ხო. გარშემო ყველა ბლარშია ჩემს გარდა. 
მე კი ძაან მაგარ ფოკუსში ვარ.
და ძაან მაგარ ვიდზე.
და ყველა გარშემო ამბობს: ეს რა პიზდეცია
ეს გოგო სასწაულ ვიდზეა.
(პაუზა.)
როუზი: ძალიან უხერხულია.
ევერი: საერთოდ არ ვფიქრობ რომ უხერხულია.
(სიჩუმე. ორივე მათგანი სკამების საზურგეს ეყრდნობა. ისინი, მშვიდად, ცარიელ ეკრანს უყურებენ. მათი მკლავები ერთმანეთს ეხება.)
ევერი: შეიძლება ცოტახანს რომ ვისხდეთ?
როუზი: კი. 
კი.
რათქმაუნდა. 
(ხანგრძლივი, ბევრად უფრო კომფორტული პაუზა.)
ევერი: დღეს ერთი წელი შესრულდა რაც თვითმკვლელობა ვცადე. 
(პაუზის შემდეგ:)
როუზი: მართლა?
ევერი: აჰა.
(პაუზა.)
როუზი: და რა ქენი?
ევერი: ბლომად ტაბლეტები გადავყლაპე.
როუზი: რა სიგიჟეა.
(პაუზა.)
ეს მუშაობს?
ევერი: როგორ გითხრა.
(ხანმოკლე პაუზა)
არ ვგეგმავდი ამის გაკეთებას.
(ხანმოკლე პაუზა)
უცნაური დღე იყო.
(ხანგრძლივი პაუზა)
როუზი: მე ვყოფილვარ ძაან ძაან ცუდად, მაგრამ თვითმკვლელობაზე  არასდროს მიფიქრია.
უბრალოდ ვერ ვხვდები მაგას.
თვითმკვლელობას ვერ ვხვდები.
ანუ: არ გაინტერესებს რა დაგემართება? ანუ, მომავალში? ანუ მე ისე მაინტერესებს ჩემი მომავალი.
ევერი: ხო.
შენ ალბათ არასდროს…
(გადაწყვეტს აღარ თქვას.)
ევერი:  იცი მე რას ვერ ვიგებ?
როუზი: რას?
ევერი: ბულემიას.
როუზი: აუ ხოო. მესმის შენი!
ევერი: ღებინება რა საშინელებაა.
როუზი: ხოო!! თუ  / მაინცდამაინც - 
ევერი: მსოფლიოში ყველაზე საშინელი შეგრძნებაა. ნამდვილი ჯოჯოხეთია. 
როუზი: გეთანხმები! რატომ უნდა ქნა საკუთარი სურვილით… ანუ, თუ მაინცდამაინც კვების დარღვევა უნდა გქონდეს, ხომ შეიძლება რომ ანორექსიკი იყო.
(პაუზა.)
როუზი: ყველაზე მაგარი საუბარი გვაქვს.
(პაუზა.)
ევერი: მე მუშაობის მეორე დღეს კინაღამ წავედი აქედან.
როუზი: რატომ?
ევერი: უბრალოდ... საწოლიდან ვერ ვდგებოდი. პირველი დღე იყო, როგორ გითხრა, ძალიან უცნაური და არაფერი მახსოვდა და ნუ… წარმოდგენა არ მქონდა როგორ უნდა დამეჭირა ცოცხი - 
(როუზი იცინის.)
ევერი: სერიოზულად გეუბნები. მერე კიდე შემდეგ დღეს რომ გავიღვიძე ცოტა გავრეკე. ვფიქრობდი რო შანსი არაა რომ აქ მუშაობა შევძლო. ზედმეტად ცუდი დეპრესია მაქვს ამისთვის. საწოლიდან არ ავმდგარვარ და მოკლედ ასე ვიწექი საბნის ქვეშ და ჭერს ვუყურებდი სანამ 4 საათი არ გახდა და მოკლედ, ვუყურებდი ციფრებს ჩემს მაღვიძარაზე და მეთქი უკვე “ფლიკში” უნდა ვიყო, მაგრამ იმის გაკეთებაც კი არ შემეძლო, რომ დამერეკა და მეთქვა რომ ავად ვარ. და 4:05 რომ გახდა, და მერე 4:10 და მეთქი მოკლედ ეგაა, მორჩა, დავკარგე სამსახური, ხელებს ვწევ. და უცებ - ძალიან უცნაური იყო - გადაწყვეტილებაც კი არ მიმიღია - მაგრამ რაღაცნაირად მოხდა - როგორც კი გავიფიქრე, რომ ხელებს ვწევდი - ჩემი სხეული ამოძრავდა, გადაიხადა საბანი, ადგა, ჩაიცვა უნიფორმა, გავიდა გარეთ და მივიდა გაჩერებაზე, ჩაჯდა ავტობუსში, მოვიდა აქამდე და რაღაც მოიტყუა სემთან დაგვიანებასთან დაკავშირებით და სულ ეგ იყო.
როუზი: რატომ ხარ ასეთ დეპრესიაში?
ევერი: სერიოზულად მეკითხები?
როუზი: დიახ.
ევერი: იმიტომ რომ ყველაფერი საშინლადაა? და სევდიანი?
(ხანმოკლე პაუზა.)
და პასუხი ყველა საშინელ სიტუაციაზე ყოველთვის ერთი და იგივეა, რომ შენ შენი თავი უნდა იყო, მაგრამ წარმოდგენა არ მაქვს რას ნიშნავს ეს დედამოტყვნული. რას ნიშნავს “ჩემი თავი”? იგულისხმება, რომ ჩემში სადღაც ძალიან ღრმად ვიღაც ძალიან მაგარი პიროვნებაა თუ რაღაც ასეთი? წარმოდგენა არ მაქვს ვინაა ეგ ვიღაც. ყოველთვის თავს ვიტყუებ. და ასე მგონია, რომ ყველა ასევე თავს იტყუებს. თითქოს ყველა რაღაც სტერეოტიპების მიხედვით მსახიობობს… იმის მიხედვით… თუ რა უნდა ყოფილიყვნენ მათი აზრით. ყველა ისე იქცევა თითქოს რაღაც სიტკომში არიან. მუდმივად. და მე მყავდა ერთი მეგობარი, ერთი მეგობარი, კლარკში, ერთი ბიჭი ბანგლადეშიდან, რომელსაც მაგრად ევასებოდა ქანდაკება და ერთ მშვენიერ დღესაც გადავიდა როდ აილენდის დიზაინის სკოლაში, პირველი კურსის ბოლოს. 
(ხანმოკლე პაუზის შემდეგ:) 
ევერი: და დედაჩემი მეუბნება…
ევერი: პრინციპში, დაიკიდე.
(პაუზა.) 
როუზი: ფიქრობ რომ მე სტერეოტიპი ვარ?
ევერი: იმისი რასაც - 
როუზი: იმისი რასაც - მოკლედ, დაიკიდე. 
იმისი, რასაც წარმოვადგენ.
ევერი: … კი.
როუზი: ასე ფიქრობ?
ევერი: კი.
(პაუზა.) 
როუზი: ალბათ მართალი ხარ.
(პაუზა.) 
როუზი: უფფ.
(პაუზა.)
როუზი: მოიცა.
შენც ყალბი იყავი? აი ამწუთას.
ევერი: როდის?
როუზი: როცა შენ მოკლედ… როცა მოთქვამდი რომ ყველა როგორი ყალბია. მაგ დროს ყალბი იყავი?
ევერი: ანუ, თან კი, თან არა.
რთულია მაგის თქმა, მგონია.
როუზი: ჰო.
(ისინი შესცქერიან ცარიელ ეკრანს და მუხლებით წინა რიგის სავარძლებს ებჯინებიან. შეიძლება როუზმა ევერის მხარზე თავი ჩამოდოს.)
(ჩაბნელება.)
(უკრავს Joanna Moreau-ს სიმღერა “Le Tourbillon”.)
პირველი აქტის დასასრული.
მეორე აქტი
პირველი სცენა
(სამი დღის შემდეგ, სემი და ევერი, თავ-თავიანთ რიგებში გვიან. სემი, როგორც ჩანს, რაღაც დრამატული ისტორიის შუაშია.)
სემი: - ჰოდა მოკლედ მეორე დღეს ყველა წავედით ფილმის სანახავად. ანუ, ჩემი ძმისა და მისი შეყვარებულის გარდა. თუ ცოლის. წავედით იმ უზარმაზარ მულტიპლექსში ბრიჯპორტის გარეთ. 
ევერი: რა ფილმზე?
სემი: დენიელ კრეიგის ახალ ფილმზე - / სტეიტ ოფ - 
ევერი: კარგი იყო?
სემი: არაუშავდა.
არაუშავდა.
მოკლედ. ჰოდა იქ რო მივდიოდით, შევიარეთ მექსიკურ თეიკაუტში, ონლაინ მქონდა წაკითხული მაგათზე. ანუ ეგაა ბრიჯპორტის ყველაზე ცნობილი ტამალეს ადგილი. და მერე…
ეს ტამალე კინოში მოვიტანე…
ევერი: შენ ხო ვერ იტან / ხალხი რომ - 
სემი: ვიცი, ვიცი. მთელი ამბავიც მაგაზეა - ვიცი. უბრალოდ ყველანი ძალიან ვჩქარობდით და არ მინდოდა მაგათი ჭამა მამიდაჩემის მანქანაში, იმიტომ რომ სულ ცელკა “პასატი” ყავს. რომელზეც იმინა ათავებს და მე კიდე მინდოდა, ხო ხვდები, ჩემი წითელი და მწვანე სალსას წასმა მთელს ტამალეზე, და ასე შემდეგ და ასე შემდეგ, ხო ხვდები. ჰოდა გადავწყვიტე ჩემი ტამალეს დარბაზში შეტანა. 
მაგრამ მერე დიდხანს ვეძებდით პარკინგს და, ხო აზრზე ხარ, უკვე საკმაოდ ვაგვიანებთ და შიგნით არაადეკვატურად დიდი რიგი დაგვხვდა ბილეთებზე. და მოკლედ რეალურად დარბაზში მოვხვდით უკვე რეკლამები რო ნახევრად გასული იყო. ჰოდა, ძლივს რო დავსხედით ჩვენს ადგილებზე და გავხსენი პენოპლასტის კონტეინერი და ჩავიდე ჩემი ტამალეს რამდენიმე უგემრიელესი ლუკმა, სანამ ფილმი დაიწყება. მაგრამ მერე გვერდზე გადავდე, იმიტომ რომ, როგორ გითხრა, ფილოსოფიურად ვეწინაარმდეგები ფილმის მსვლელობისას ცელოფნის პარკების შრაშუნს და პენოპლასტის კონტეინერის ჭრაჭუნს. 
ჰოდა მოკლედ ჩავდე ტამალე პარკში და პარკი იატაკზე დავდე. ჰოდა ხუთი წუთის დაწყებულია ფილმი და უცებ შემოდის ვიღაც ქალი მობარბაცებს რიგებს შორის. ჰოდა მოკლედ, საშინელი სათქმელია, მაგრამ… მოკლედ, ძალიან ძალიან ყარს. ანუ, ერთ-ერთი ყველაზე აყროლებული ადამიანი, ვინც კი ოდესმე… მოკლედ, მიყნოსია. ანუ, ბომჟი ან რამე ეგეთი კი არაა, შარდის სუნით აყროლებული უსახლკარო კი არაა, არამედ უფრო… ნუ, როგორც… თითქოს კაი მძაფრი ყველივით სუნი, ხვდები?
ევერი: აუ ჩემი, ოქეი, ვხვდები კი.
სემი: და ზუსტად ჩვენს პირდაპირ დაჯდა. 
და მე… მე წარმოუდგენლად მგრძნობიარე ვარ ადამიანების სუნებზე.
პატარა რომ ვიყავი, მამაჩემს ყავდა ერთი ძმაკაცი, რომელსაც ჰალიტოზისი ქონდა და მასთან ერთად ოთახში ყოფნაც კი არ შემეძლო. 
ევერი: მოიცა, როდესმე შენ - 
ჩემგან ხომ არ გიგრძვნია ოდესმე რამე მსგავსი?
სემი: შენგან ცუდი სუნი არასდროს მიგრძვნია.
ევერი: ნაღდად?
სემი: ნაღდად. 
ანუ, ერთი-ორჯერ შენგან მომივიდა ძალიან სასიამოვნო შამპუნის სუნი და ეგ იყო.
ევერი: ოქეი.
სემი: მოკლედ, ეს ქალი ზის ჩვენს წინ და მისი ყველივით სუნი მოდის და მოდის ჩემსკენ ტალღებად, და ფილმზე კონცენტრირებას ვერ ვახერხებ და სადაცაა გავრეკავ. 
ჰოდა მე და დედაჩემი ვჩურჩულებთ ამ ყველაფერზე, და ვარწმუნებთ მამაჩემს და ჩემს ბიძაშვილებს, რომ ადგილები უნდა გამოვიცვალოთ. და მოკლედ, ვდგებით ასე, ყლეების ჯოგივით და გადავდივართ ხუთი რიგით უკან.
ევერი: შენი ტამალეც წაიღე?
სემი: სწორედ მაგაშია - არა. არ წამიღია. მთელი მუღამიც ეგაა, რომ ისეთი გარეკილი მქონდა, რო ვერ ვახერხებდი დენიელ კრეიგისთვის ყურადღების მიქცევას და ამ სუნიანი ქალისგან ყურადღების გადატანას, რომ საერთოდ გადამავიწყდა ტამალე. 
ჰოდა ვუყურეთ ამ ფილმს, მერე დამთავრდა და ტიტრები გადის. ჰოდა ყველა ვაგროვებთ ჩვენს ნივთებს, წასასვლელად ვემზადებით და ვამჩნევ შუა ხნის ქალებს ხუთი რიგით ქვემოთ ჩვენს წინ. სუნიანი ქალი კიარა, ჩვენგან მარცხნივ რო ისხდნენ, ისინი. და ისინიც გასასვლელად ემზადებიან.
ჰოდა მიემართებიან გასასვლელისკენ და უცებ ერთ-ერთი ამბობს: “ლინდა, ეს შენი ხო არაა?” და მერე მეორე ამბობს: “არა. ტრიშ, შენი ხო არაა ესენი?” და ტრიში თუ ვინცაა პასუხობს “არა, მე არაფერი შემომიტანია” და მე ვუყურებ და ვხედავ, რომ ჩემი ტამალეს პარკი უჭირავთ. 
და უცებ ვხვდები: მე ვარ ის სირი.
მე ვარ ის სირი, ვისაც ათასნაირი სტრანნი ეთნიკური საჭმელი კინოთეატრში შემოაქვს, მერე კიდე ავიწყდება და ტოვებს მას იქვე! 
მე ვარ ჩემი თავის ცუდი სიზმარი!
ჰოდა ვზივარ პარალიზებული და ვუყურებ როგორ ეკითხებიან ერთმანეთს, ეს შენია? ეს შენია? და მეშინია ხმის ამორება და ბოლო-ბოლო ლინდა თუ ვინცაა იღებს ამ პარკს, მიდიან ერთად გასასვლელისკენ და კარს რო უახლოვდებიან ის პარკს ნაგვის ყუთში აგდებს. 
ის ნაგავში აგდებს ჩემს მაგივრად.
(პაუზა.) 
ევერი: ოქეი…
(პაუზა.) 
სემი: სულ ესაა.
ევერი: რაღაც ვერ მივხვდი.
სემი: ანუ, თითქოს… თითქოს მკვდარი თუ რაღაც ვიყავი. ვუყურებდი როგორ ცხოვრობდა სამყარო ჩემს გარეშე. 
ევერი: მაგრამ მკვდარი რომ ყოფილიყავი ვერ დატოვებდი ტამალეს / იმაზე - 
სემი: არა, მაგრამ ისეთ პონტში ვიყავი…
(ხანგრძლივი პაუზა.) 
სემი: უფრო გასაგები იყო ყველაფერი.
(პაუზა.) 
სემი: ძალიან მაგარი ისტორია იყო ჩემს თავში.
(პაუზა.) 
სემი: რაღაცის ღრმად გაცნობიერების შეგრძნება მქონდა, ოღონდ რისი გაცნობიერების ვეღაც ვიხსენებ.
(შემოდის როუზი.)
როუზი: როგორი იყო ქორწილი?
სემი: ოჰ.
ნორმალური იყო.
როუზი: რა გეცვა?
სემი: მმმ… კოსტიუმი.
(პაუზა.) 
როუზი: ჰოოოდა…
მემგონი სტივი გაყიდვას აპირებს.
(ისინი როუზს შეხედავენ.)
როუზი: ფლიკის.
მემგონი მისი გაყიდვა უნდა. 
ევერი: ...არა.
როუზი: დღეს ადრე მოვედი და ის აქ იყო ვიღაც მობიზნესმენო ტიპთან ერთად და ბაზრობდნენ ლობიში რა “პერსპექტივებია”. მერე ის ტიპი რო წავიდა მეთქი რაშია საქმე და სტივმა “მე შეიძლება ტაკსონში გადავიდეო”.
სემი: აზზე ხარ?
როუზი: დაგენიძლავები რომ გაყიდვას აპირებს, იმიტომ რომ უკვე დისტრიბუტორები აღარ უგზავნიან არაფერს.
ევერი: და ვის უნდა მიყიდოს?
როუზი: აზრე არავარ. ალბათ ყლისთავა 500-ს.
ევერი: გულისხმობ Loews? AMC-ს?

როუზი: წარმოდგენა არ მაქვს.
სემი: ჰეჰ.
ევერი: არ შეიძლება რომ გაყიდოს.
ეს იქნება ერთ-ერთი ყველაზე სევდიანი ამბავი ისტორიაში.
სემი: ოჰ…
მემგონი ჰოლოკოსტია ერთ-ერთი ყველაზე სევდიანი ამბავი ისტორიაში.
ევერი: დიდი ხალხი ამას არ იყიდიან. აქ მარტო ერთი ეკრანია. ფინანსურად არ იქნება გამართლებული.
რამე უფრო პატარა ქსელი უნდა იყოს.
მარტო ერთი ტიპი იყო მასთან ლობიში?
როუზი: ხო.
ევერი: გაციფრებაზე ხომ არ უთქვამთ რამე?
როუზი: არა.
არ მიკითხავს.
ევერი: ციფრულზე თუ გადავლენ შენი სამუშაო ადგილი გაქრება.
როუზი: მე გამიხარდება რომ გაყიდოს.
ევერი: რატომ?
როუზი: იმიტომ რომ ეს ადგილი საზიზღრობაა. და სტივი კიდე გონებაშეზღუდული.
(უცებ გონს მოეგება და წითლდება.)
როუზი: (სემს) ბოდიში.
(პაუზა.) 
როუზი: წავალ ზევით ავალ. 
(სემს) მიხარია, რომ შენს ოჯახთან კაი დრო გაატარე. 
(ის მიდის. სემი ყველაფერს ხვდება, ჩაიცინებს, შემდეგ რაღაცას აგდებს ნაგავში.)
ევერი: დაუჯერებელია. თუ ისინი ციფრზე გადავლენ მე უნდა… ალბათ იძლებული ვიქნები რომ წავიდე. 
(პაუზა. ისინი განაგრძობენ ალაგებას და შემდეგ:)
სემი: როუზს ჩემი ძმის შესახებ უთხარი?
(პაუზა.)  
ევერი: გულისხმობ / რომ - 
სემი: იცი, რასაც ვგულისხმობ.
(პაუზა.) 
ევერი: მმმ - 
სემი: ხო. არაფერია, არაფერია. მე უბრალოდ შენ საიდუმლოდ გაგადე, ხვდები?
(პაუზა.) 
ევერი: მაპატიე.
არ ვიცოდი.
სემი: რა არ იცოდი?
(პაუზა.) 
სემი: უთხარი რომ რა - ზუსტად რა უთხარი?
ევერი: უბრალოდ ვუთხარი რომ ის იყო მმ…
(პაუზა)
ძალიან ვწუხვარ.
(პაუზა.) 
სემი: კაი დაიკიდე.
ვის რაში ენაღვლება.
უბრალოდ იმინა ყლეური უიკენდი მქონდა.
ისედაც ხომ ვერ ვიტან ქორწილებს, ჰოდა.
(პაუზა.) 
სემი: დედაჩემი ყოველგვარ ზღვარს გადაცდა. საზიზღრობა იყო.
ისეთ პონტში, ანუ - ეს დედამოტყვნული შენ არ იყავი ის რო სადღაც გაუშვი და მერე კიდე ანუ - იქ იყო ასეთი ორცხობილები პატარა ნაჭრის ჩანთებში, ჩემი ძმისა და მისი ცოლის რაღაც ყლე ამოქარგული ინიციალებით. 
და მეთქი, საღოლ დედა. ახლა კიდე მეტი ვალი გაქვს საკრედიტო ბარათზე.
(პაუზა. ის ცდილობს ალაგებას მიუბრუნდეს და მერე:)
სემი: და მერე ისეთ პონტში - ყველა ცდილობდა რო ბედნიერები ყოფილიყვნენ. 
იმინა ძაან ცდილობდნენ. 
თითქოს მთელი ეს ყლე დვიჟენია ძააან სასიხარულოა. 
(პაუზა)
და რეალურად, ანუ, მართლა ბედნიერი იქ ის ორი გონებაშეზღუდული ადამიანი იყო!
დანარჩენები, ყველა ჩვენ, საცოდავი ყლეები ვიყავით.
(ხანგრძლივი პაუზა. ისინი გვიან.)
სემი: და ყველა თვალთმაქცობდა, თითქოს კეიტერინგი ისეთი კარგი იყო!
ისეთ პონტში, რო, ღმერთო ჩემო, რა კარგი სუფრაა არა?
და მეთქი, მაგარი ყლეობაა!
იყო რა საშუალო ყლეური საჭმელი 115 კაცზე!
არ შეიძლება ერთხელ მაინც ვაღიაროთ, რომ საქორწილო საჭმელი ყოველთვის რაღაც პონტში ბანძია?
(პაუზა.) 
სემი: ოდესმე თუ მექნება ქორწილი, მოვიყვან კვების მანქანებს და კარავთან გავმართავ ადგილს და ხალხს შეეძლება რომ ჩადგეს რიგში და ყველამ შეუკვეთოს თავისი ტაკო. 

ევერი: კარგი იდეაა.
სემი: შეიძლება, ისეთ პონტში, ერთი ტაკოს მანქანა და ერთის შაურმის მანქანა.
ევერი: მე გავაკეთებდი ძალიან ბევრ ჩინურ წასაღებს. 
სემი: ჰეჰ.
(პაუზა.) 
სემი: კარგი დრო ატარეთ შენ და როუზმა?
ევერი: კი, იასნია.
სემი: რას უყურეთ?
ევერი: ოჰ, მმმ..
“ველურ ბანდას”.
ჰო.
მას არ ქონდა ნანახი.
აზზე ხარ?
სტივი თუ მართლა გაყიდის ამ ადგილს რაღაც ქსელზე საშინლად სევდიანი ამბავი იქნება.
სემი: მერე ქენით რამე?
ევერი: ოჰ. ისეთი არაფერი.
სემი: რატო იქცევი სტრანნად?
ისეთ პონტში, ანუ, ხოარ დაუნძრიეთ ერთმანეთს, ან რამე?
ევერი: (იცინის) არა! ღმერთო, არა.
კაი რა.
სემ.
უბრალოდ ვიბაზრეთ.
სემი: და რაზე იბაზრეთ?
ევერი: არაფერზე.
(პაუზა. კიდევ ხვეტენ.)
ევერი: ოჰ.
იცი, მემგონი შენ - 
როგორც აღმოჩნდა ის ჰეტეროა? ან ბი. ზუსტად არ ვიცი.
სემი: ბოდიში?
ევერი: ანუ, დიდი მნიშვნელობი კი არ აქვს. 
უბრალოდ მითხრა, რომ არაა ლესბიანკა.
შენ ხომ თქვი რომ ის - 
(როუზი შემოდის.)
ევერი: ევერი დამავიწყდა.
შეგიძლია რომ ჩემს მაგივრად იყო ხუთშაბათის პირველი საათი?
ვიცი, რომ უკვე ვსარგებლობ შენით.
ევერი: (დამფრთხალი სწრაფად შეხედავს სემს) ოჰ. როგორ არა. კი. რათქმაუნდა.
როუზი: მშვენიერი.
ოჰ, და იცი ვუყურე “მეოცნების ოთხ ღამეს”.
მართალი იყავი.
ძალიან მაგარი იყო.
(ის გადის.)
(ხანგრძლივი სიჩუმე. სემი როუზის თვალს მიადევნებს, შემდეგ ევერის მოუბრუნდება და უყურებს.)
(ევერი რაღაცის თქმას ცდილობს, მაგრამ ზედმეტად შეშინებულია.)
სემი: მან გასწავლა პროექტორის ხმარება?
(პაუზა.) 
ევერი: როგორ გითხრა, ძალიან მაინტერესებდა. ანუ, მართლა რეალურად მაინტერესებდა, როგორ მუშაობდა ის, არა დაწინაურების ან რამის გამო, მაგრამ მერე იმან მითხრა, რომ შეეძლო ესწავლებინა ჩემთვის რომ შემცვლელი ვყოფილიყავი და არ ჩავთვალე რომ უნდა - 
(სემი იღებს პოპკორნის ნახევრად შეჭმულ პარკს დარბაზის თავისი ნაწილიდან, ნელა გადმოდის ევერის ნაწილში, ხევს პარკს და საზეიმოდ ფერთხავს მას. პოპკორნის ნაკადი აქეთ-იქით იყრება.)
(შემდეგ ის გავარდება დარბაზიდან და კარს იჯახუნებს.)
(ევერი ცოტახნით დგას.)
(როუზი საპროექციო ჯიხურში საქმიანობს და პროექტორში ფირს ტვირთავს.)
(ჩაბნელება.)
მეორე სცენა
(საღამოს დასასრული.)
(სემი და ევერი შუა დაგვაში არიან.)
(სემი ევერის სიჩუმით ტანჯავს.)
(ისინი საშინელ სიჩუმეში გვიან.)
(პერიოდულად თითოეული მათგანი მიდის ყვითელ სათლთან თავისი ტილოს გამოსაწურად და ყურს უგდებს გაწურვისა და წყლის წვეთების საშინელ ხმას.)
(შემდეგ ისევ ისმის იატაკზე ტილოს დატყეპების ხმა.)
(ასე გრძელდება რაღაც დროის მანძილზე.)
(როუზი საპროექციო ჯიხურში საქმიანობს, უკან ახვევს ფირს.)
(ის ჩამოდის დაბლა.)
(ის სკამის კიდეზე ჯდება რიგის დასაწყისში. ევერის რიგში.)
(ის იღებს ცოტა ფულს და ითვლის ამოსუნთქვით.)
როუზი: 10, 20, 30, 33…
ღმერთო.
(პაუზა)
11 თითოს.
(ის ფულს აძლევს ევერის. ის გადადის სემთან და ცდილობს ფულის გადაცემას, მაგრამ სემი გახელებული წმენდს იატაკს. როუზი ფულს სემის სიახლოვეს სკამის სახელურზე დებს.)
როუზი: შეგიძლიათ რომელიმეს სახლში რომ წამიყოლოთ დღეს?
ჩემი მანქანა ჩემს დას ვათხოვე. 
(სემი განაგრძობს იატაკის წმენდას. პაუზის შემდეგ:)
ევერი: ოჰ, მმ. მე მამაჩემი მომაკითხავს.
როუზი: სემ?
(ის პასუხს არ სცემს და მოწმენდას განაგრძობს.)
როუზი: სემ.
(პასუხი არ არის.)
ევერი: მაგრამ.
მმმ.
მემგონი შეიძლება რომ ვთხოვოთ, რომ ბოილსტონში წაგიყვანოთ. 
როუზი: სემ.
რა გეტაკა.
(სემი ცოტას კიდევ მოწმენდს. შემდეგ მიდის ტილოს სათლთან. წურავს ტილოს სათლში უდიდესი ძალით. შემდეგ ასველებს თილოს სათლში და ისევ წურავს მას. როუზი და ევერი თვალს ადევნებენ ამ პროცესს. სემი თვალს არ აშორებს ტილოს და საბოლოოდ ამბობს:)
სემი: (წყნარად) რატომ აჩვენე ევერის პროექტორის გამართვა?
(პაუზა.) 
სემი: რა ჯანდაბა გჭირს?
ევერი: ოჰ. 
ტუალეტში უნდა გავიდე.
(ევერი გასასვლელისკენ მიემართება და გადის. როუზი სემს უყურებს. სემი უყურებს ტილოს ჭუჭყიან წყალს.)
როუზი: არ ვიცოდი რომ შენ / გინდოდა - 
სემი: კი, როგორ არა, იცოდი.
მე აქ შენზე ორჯერ მეტი ხანია რაც ვმუშაობ და შენ ძალიან კარგად იცი რომ სემმა იმიტომ დაგაწინაურა, რომ ევასები. 
და სამი თვის წინ მე გკითხე შეგეძლო თუ არა რომ გესწავლებინა ჩემთვის და შენ მითხარი - 
როუზი: კარგი, კარგი.
მართალი ხარ.
მაპატიე.
სემი: იცი რა დამამცირებელია ოცდარაღაცა წლის ხალხთან მუშაობა, რომლებსაც ამ ისედაც ჩაჯმულ სამსახურში შენზე მალე აწინაურებენ?
(პაუზა.)
როუზი: მაპატიე.
უბრალოდ -
დებილი ვიყავი. არ დავფიქრებულვარ.
უბრალოდ - 
მე შემიძლია რომ გასწავლო და მერე თუ მე ავად გავხდები თქვენ შეძლებთ / რიგრიგობით - 
სემი: აპ-აპ-აპ. შანსი არაა.
მე ეგ აღარ მაინტერესებს. 
(პაუზა.)
სემი: შანსი არაა.
როუზი: კარგი.
(პაუზა. სემი ცუდად გამოიყურება.)
როუზი: ანუ. ახლა რა.
აწი თავიდან ბოლომდე შემიზიზღებ თუ როგორ იქნება?
(პაუზის შემდეგ:)
სემი: (წყნარად) არშემიძლია. 
როუზი: რა ხდება?
სემი: ცუდად ვარ.
თავს ისე ვგრძნობ თითქოს…
რა საშინელებაა.
(ის ერთ-ერთ წინა რიგში ჯდება და სახით ეკრანისკენ, როუზისგან მოშორებით.)
როუზი: სემ.
(სიჩუმე.)
სემი: უბრალოდ… მეტი ძალა აღარ მაქვს. მეტი აღარ შემიძლია.
(პაუზა.) 
სემი: გულს მირევს და ცუდად მხდის. 
(ხანმოკლე პაუზა)
სემი: თითქოს ტანზე გამომაყარა. 
როუზი: ვერ ვხვდები რაზე ლაპარაკობ.
სემი: ვერ ხვდები?
(პაუზა.) 
სემი: მართლა?
(ხანგრძლივი სიჩუმე.) 
სემი: მე, ანუ - მიყვარხარ, ეს დედამოტყვნული.
(პაუზა. სემი ისევ კინოეკრანსაა მიშტერებული.) 
სემი: არც კი ვიცი რატომ.
შენ თითქოს…
ვხედავ ყველაფერს, რაც არ გაქვს ნორმაში.
მაგრამ ანუ - 
(პაუზა.) 
სემი: ძაან ყლეობაა.
ძაან ყლეობაა.
ისე არაა თითქოს - 
ეს ბევრად მეტია ვიდრე უბრალოდ “დამევასე” ან რაღაც - 
მინდა რომ - 
ვერ ვიძინებ.
ანუ, მართლა არ მიძინია უკვე სადღაც წელიწადნახევარია.
და როცა მეძინება შენ მესიზმრები. და სიზმარში მელაპარაკები. ან ვიღაც სხვა ბიჭს ტყნავ. ან ჩემს წინ დგახარ მოტელის ოთახში და კბილებს იხეხავ. 
(ხანმოკლე პაუზა.) 
ასე აქამდე არასდროს ვყოფილვარ. 
ქუჩაში მივდივარ და მარტო ერთ რამეზე ვფიქრობ: 
როუზი
როუზი 
როუზი
ეს დედამოტყვნული ჩემი ცხოვრების საუნდტრეკივითაა.
მარტო სახელი ისე მხდის…
(სიჩუმე.) 
სემი: წარმოდგენილი მქონდა როგორ გეუბნებოდი ამას.
ბევრჯერ მიფიქრია, როგორ გეტყოდი ამას.
(პაუზა. ის არ ტრიალდება. ორივე გაუნძრევლადაა.) 
როუზი: ანუ, რა გინდა შენ?
(პაუზა. სემი ჯერ კიდევ წინ იყურება.) 
სემი: რას გულისხმობ?
როუზი: რას და, როგორ გგონია, რა შეიძლება მოხდეს აწი?
(პაუზა.) 
სემი: არ ვიცი.
(პაუზა.) 
სემი: მგონია რო უბრალოდ…
უბრალოდ მგონია, რომ ეს ტვირთი უნდა მომეცილებინა.
როუზი: მაგრამ არის თუ არა ეს ისეთი რაღაც როცა გინდა რომ ადამიანს საპასუხოდ უყვარდე თუ სინამდვილეში, გულის სიღრმეში არ გინდა რომ უყვარდე?
(პაუზა.) 
სემი: მშვენიერი შეკითხვაა.
როუზი: იმიტომ რომ ისე ჩანს თითქოს ეს მე საერთოდ არ მეხება.
ანუ, მე მე.
ხვდები ხომ?
(პაუზა. სემი გულგატეხილია.)
სემი: არ მინდოდა, რომ ასე გეფიქრა.
ყოფილიყო.
არ მინდოდა, რომ ასე ყოფილიყო.
(როუზი გრძელი და სევდიანი ოხვრით ამოიოხრებს.)
როუზი: ანუ - 
ანუ ახლაც კი. ახლაც კი თითქოს სცენაზე გამოდიხარ თუ რაღაც. 
(პაუზა.) 
სემი: არ გამოვდივარ.
(პაუზა.) 
სემი: არ გამოვდივარ.
როუზი: მაშინ შემობრუნდი და შემომხედე.
(პაუზა.) 
სემი: (სემის თვალები ცრემლებით ივსება.) შენც მოგწონვარ?
როუზი: ღმერთო ჩემო.
(პაუზა.) 
როუზი: გთხოვ, შეგიძლია შემოტრიალდე?
(სემი უარის ნიშნად თავს გააქნევს.)
როუზი: სემ.
(სემი ისევ თავს გააქნევს უარით.) 
როუზი: შენ მართლა არ აპირებ რომ შემოტრიალდე და შემომხედო?
(სემი არ ტრიალდება.) 
როუზი: შენ მე არ მიცნობ.
ანუ, ის რაღაც მიზეზი, რის გამოც გიყვარვა… ეს ის არ… მე, ანუ, საერთოდ არ ვარ ეგეთი.
(ხანმოკლე პაუზა.)  
როუზი: მენდე.
(ხანმოკლე პაუზა.) 
კარგი?
(კარიდან დარბაზში შემოიჭრება ევერი, რომელიც ცდილობს, რომ გული არ აერიოს. როუზი და სემი ფეხზე დგებიან.)
ევერი: რა საშინელებაა.
(ისინი მას უყურებენ.)
ევერი: ვიღაცამ კაცების ტუალეტში პირდაპირ იატაკზე მოჯვა და ისინი - 
(წინისკენ იხრება.)
ევერი: და მერე მოთხვარეს მთელი - 
მთელი კედლები მოთხვრილია და - 
(ცდილობს ისუნთქოს.) 
ევერი: და მეც ვარწყიე. ტუალეტის იატაკზე გული ამერია. ისეთი შეგრძნება მაქვს რომ - 
(სემი ევერისკენ მიდის და მკლავში ხელს კიდებს.)
სემი: შენ უნდა დაჯდე.
უნდა დაჯდე და თავი მუხლებს შორის გაიჩერო.
(ევერი ჯდება და თავს მუხლებს შორის ხრის.)
სემი: უნდა ისუნთქო.
ღრმად ისუნთქე.   
ევერი: ღმერთო.
სემი: იმას მე მივხედავ.
(იღებს თავის იატაკის ტილოს.)
სემი: უბრალოდ დამშვიდდი.
როუზი: მე მოგეხმარები.
სემი: არა, არა.
(დარწმუნებულად.)
სემი: შენ აქ დარჩი და ყურადღება მიაქციე. და წყალი მოუტანე. იმას მე მივხედავ.
ევერი: შენ იქ უნდა - 
ჩემი ნარწყევია ყველგან.
(მისი თავი მოძრაობს.)
მაპატიე.
კიდევ ბრაზობ ჩემზე?
სემი: არაუშავს. შენზე არ ვბრაზობ.
ევერი: ყველგანაა.
რატომ უნდა მოგივიდეს თავში ასეთი რამის გაკეთება?/
სემი: ხდება ხოლმე ეგეთები.
კინოთეატრებში ხდება ასეთი რაღაცეებიც.
მე მოვაგვარებ მაგას.
ევერი: მაგრამ შენ ისეთი ფაქიზი ყნოსვა გაქვს.
სემი: ევერი.
ნუ ნერვიულობ მაგაზე.
მე ნარწყევი მაგრად მკიდია.
მოჯმულიც მკიდია.
და ყველაფერს მივხედავ.
(სემი გასასვლელით კარისკენ მიემართება. გასვლამდე, სტოიკურად, ხმალივით აიშვერს იატაკის ტილოს ჰაერში.)
სემი: ვაგვარებ.
(და გადის.)
(ევერი წინ იხრება და სუნთქავს.)
(როუზი მას უყურებს.) 
როუზი: წყალი გინდა?
ევერი: კი რა.
(სუნთქავს.)
მაგრად გაასწორებდა.
(როუზი მას ცოტახანს  უყურებს.) 
როუზი: ევერი, სემს არ უთხრა რა იმდღეს რაც მოხდა, გთხოვ.
ევერი: რათქმაუნდა.
ანუ.
შენც არ უთხრა.
როუზი: არ ვეტყვი.
(პაუზა.) 
ევერი: ისევ შეიძლება რომ ხუთშაბათს შეგცვალო?
(როუზი ფიქრობს.) 
როუზი: რაღაცნაირად შევძლებთ.
(პაუზა.) 
როუზი: ზოგჯერ ვფიქრობ, რომ ჩემში რაღაც ძალიან მაგრად არასწორადაა.
მაგრამ ალბათ ვერასდროს მივხვდები რა არის ეს.
ევერი: ოჰ.
არა, შენ არაფერი გჭირს.
როუზი: მართლა?
ევერი: აჰა.
(პაუზა.) 
როუზი: წყალს მოგიტან.
(როუზი კინოდარბაზიდან წლის მოსატანად გადის.)
(ჩაბნელება.) 
მესამე სცენა
(სემი და ევერი შუა გავლაში არიან. როუზი საპროექციო ჯიხურშია და საქმიანობს, პროექტორში ფირს დებს. პერიოდულად ჩერდება და ცდილობს რომ ქვემოთ ბიჭებს დახედოს.) 
სემი: ის ვიდეო ნახე, ყველას რომ უდევს “ფეისბუკზე”?
აი ის რა, წყლის ბოთლი რომ უცებ ქალს ლაპარაკს უწყებს.
ევერი: მმმ… არა.
“ფეისბუკი” არ მაქვს.
სემი: ოჰ.
(პაუზა.) 
სემი: მაგარია. ერთხელ დაგძებნე, მაგრამ ვერ გიპოვე. მაგრამ ვიფიქრე, რომ ალბათ “უჩინარი” იყავი.
ევერი: ანუ, “ფეისბუკზე” რომ ვიყო “ფეისბუკის” მეგობრები ვიქნებოდით. ანუ, აქამდე დაგიმეგობრებდი. 
სემი: ხო, ხო. 
(პაუზა.) 
სემი: და რატომ უარყობ “ფეისბუკს”?
ანუ. დაიკიდე. უკვე მომბეზრდა “ფეისბუკის” უარყოფის მიზეზების მოსმენა.
(ისინი განაგრძობენ დაგვას. შემდეგ:)
ევერი: მე მქონდა “ფეისბუკი”. ცოტახნით. პირველ კურსზე როცა ვიყავი. მაგრამ მერე დედაჩემი დარეგისტრირდა, რადგან მე იქ ვიყავი, და დაიწყო თავის ყველა სკოლის მეგობრების მოძებნა, მერე დაუმეგობრდა თავის სკოლისდროინდელ შეყვარებულს და დაიწყეს წერილების წერა, და ბოლოს მამაჩემი მიატოვა და იმას გაყვა.
(პაუზა.) 
სემი: მოიცა, სერიოზულად?
ევერი: ხო.
ატლანტაში გადავიდა წლინახევრის წინ.
რომ იმასთან ეცხოვრა.
სემი: რო თავის სკოლისდროინდელ შეყვარებულთან ეცხოვრა?
ევეი: აჰა.
(ხანმოკლე პაუზა.) 
სემი: და რას ფიქრობ ყველაფერ ამაზე?
ევერი: ანუ, ისეთ პონტში... ის საშინელი ადამიანია. 
აი რას ვფიქრობ ყველაფერ ამაზე.
სემი: იყავი მასთან სტუმრად?
ევერი: არა.
სემი: ანუ, შენ დედაშენი არ გინახავს წელიწადნახევრის მანძილზე?
ევერი: ჩამოსული იყო. ერთი წლის წინ. სტუმრად. როცა მე… როცა ბევრი რამე მოხდა ჩვენს ოჯახში. მაგრამ მე არ მინდოდა მასთან ლაპარაკი. მისი დანახვაც კი არ მინდოდა. 
(პაუზა.) 
სემი: ეუფ.
ეუფ.
(პაუზა. ისინი ხვეტენ.)
სემი: რატომღაც ისე წარმომედგინა, რომ შენ რაღაც იდეალური ოჯახიდან იყავი. ისეთ პონტში, ყველა ოჯახის წევრი ერთმანეთთან ძალიან ახლოს და ბედნიერი როა და ყველა ერთნაირ სათვალეს რომ ატარებს. 
ევერი: მმმ არა.
სათვალეს მარტო მე ვატარებ.
(პაუზა.) 
სემი: ალბათ რაღაც მომენტში უნდა წახვიდე და მოინახულო ის.
ევერი: არ მაინტერესებს.
(ცოტახანს ხვეტენ. შემდეგ სემი ჯიბიდან იღებს თავის აიფონს და რაღაცას აკეთებს. მერე ევერის შეხედავს.)
სემი: გინდა რაღაცა განახო?
(ევერი თავს უქნევს და მასთან მიდის. სემს ტელეფონი წინ აქვს გამოწეული ევერისთვის საჩვენებლად და “ფლეის” აჭერს. ისმის ვიდეოს სუსტი ხმები, მაგრამ რთულია კონკრეტულად რამის გარჩევა.)
სემი: ოქეი.
უბრალოდ…
უყურე. 
15 წამში სასაცილო იქნება.
(გადის 15 წამი. ევერის სახეზე ღიმილი გამოდის. სემი ხითხითებს.)
სემი: მაგარი არა?
ჰაჰაჰა!

(ევერი თავს უქნევს და იღიმის. შესაძლოა მსუბუქადაც იცინის და თავს აქნევს.)
(ვიდეო გრძლედება.)
(ისინი კიდევ რამდენიმე წამს უყურებენ, შემდეგ სემი კმაყოფილი ამოიოხრებს და ტელეფონს ჯიბეში აბრუნებს.)
(ისინი ისევ თავთავიანთი ნაწილისკენ მიდიან.)
(როუზი საპროექციო ჯიხურის ფანჯარაზე აკაკუნებს. ევერი მაღლა იყურება. სემი არა. როუზი ხელს უქნევს. ევერიც ხელს უქნევს და ხვეტას უბრუნდება. როუზი სემს უყურებს. ის ისევ აკაკუნებს ფანჯარაზე. სემი მაღლა არ იყურება.)
(ჩაბნელება.)
მეოთხე სცენა
(სემი და ევერი, თავიანთ ჯაგრისებთან ერთად სკამების ერთ-ერთ მხარეს სხედან. ევერის ხელში უჭირავს ფაქიზად დაკეცილი წერილი, რომელიც ესა-ესაა უნდა წაიკითხოს.
სემი: კარგი. 

მზად ვარ.
უფრო სწორად. მოიცა.
ევერი: რაიყო?
სემი: თუ გინდა რომ ამას მოვუსმინო, როგორც კი მორჩები ჩემთვის უნდა გააკეთო ეზიკიელ 25:17. 
ევერი: ოოხ. კაი.
სემი: მშვენიერი. მზად ვარ.
ევერი: “ძვირფასო მისტერ სარანაკ,
მე ვარ ევერი შარპე და ვმუშაობ ჩრდილოეთ ბრუკფილდის “ფლიკში”.
ახლახანს შევიტყე თქვენი გეგმების შესახებ, რომლის მიხედვით თქვენ აპირებთ “ფლიკის” შესყიდვას და მის გადაქცევას ჩრდილოეთ ბრუკფილდის “ვენიუდ”. მინდა გამოვხატო მოწონება თქვენი ბიზნეს-ალღოსა და სამეწარმეო…” ჯერ კიდევ ვცდილობ კარგი სიტყვის მოფიქრებას აქ “სამეწარმეო…”
სემი: წიაღსვლების? სამეწარმეო წიაღსვლების.
ევერი: ეგ უაზრობაა.
სემი: სულისკვეთება?
ევერი: “მინდა გამოვხატო მოწონება თქვენი ბიზნეს-ალღოსა და სამეწარმეო სულისკვეთების მიმართ.”
სემი: მემგონი კაია.
ევერი: არვიცი. უბრალოდ მინდა რომ ისეთი იყოს, ხო ხვდები, საკაიფო / სანამ მე - 
სემი: ხო, ხო.
ევერი: მინდა გამოვხაატო მოწონება თქვენი ამისა და ამის. სტივ ბოსკომ ასევე გვაუწყა მე და “ფლიკის” დანარჩენ თანამშრომლებს, რომ თქვენ გადაწყვეტილი გაქვთ ჩვენი შენარჩუნება თუ ამას ვინებებთ და რომ თქვენ - 
სემი: მოიცა. “თუ ამას ვინებებთ” ცოტა გეი პონტია, არა?
ევერი: რას გულისხმობ?
სემი: ცოტა გეი შთაბეჭდილებას ტოვებს რა.
(ბრიტანული აქცენტით)
“თუ ამას ვინებებთ”.
ევერი: ეგ ბრიტანული აქცენტია.
გულისხმობ რომ ბრიტანულად ჟღერს?
სემი: ერთი ყლეა რა.
(პაუზა.)
ევერი: “და რომ თქვენ გეგმავთ ჩვენი 35 მილიმეტრიანი “სენტურის” პროექტორის ციფრული პროექტორით შეცვლას. მესმის, რომ ამ გადაწყვეტილებას ბევრი კარგი მიზეზი შეიძლება ჰქონდეს - შენახვის ნაკლები ხარჯები, ტრენინგების სიმარტივე პროექციონისტებისთვის, ჯიუტი ფაქტი, რომ უამრავ ფილმს ახლა უკვე ციფრულად იღებენ, და, რათქმაუნდა, ისეთ კომპანიებთან თანამშრომლობის სურვილი, როგორებიცაა 20th Century Fox, რომელიც, იანვრიდან უარს ამბობს თავისი ფილმების 35-მილიმეტრიაინ ფირებით გავრცელებაზე. 
(პაუზა.)
ევერი: თუმცა. 
სემი: ჰა-ჰა!
ევერი: თუმცა, მოგიწოდებთ, რომ კარგად აწონ-დაწონოთ ეს გადაწყვეტილება. თქვენ ხართ ერთადერთი კინოთეატრი ვოჩესტერის მუნიციპალიტეტში, და მასაჩუსეტსის შტატის 8-დან ერთ-ერთი კინოთეატრიდან, რომელიც რომელიც დღემდე ფირის პროექტორს იყენებს. მისტერ სარანაკ, ეს დიდი პატივია. თქვენ ხელთ გიპყრიათ ჩირაღდანი და მოგიწოდებთ, რომ არ ჩააქროთ ის.
სემი: მაგარია.
ევერი: კინოს მოყვარულები, მათ შორის მეც, ამ კინოთეატრში თქვენი ფირის პროექტორის გამო მოვდივართ. და იმ დროს, როცა შეერთებულ შტატებში სულ უფრო და უფრო მეტი კინოთეატრი გადადის ციფრულზე პროექციაზე, ვვარაუდობ, რომ ის მამაცი ერთეულები, რომლებიც ფილმის გამოყენებას განაგრძობენ, ძალიან დაფასდებიან. 
როგორც იცით, მისტერ სარანაკ, სიტყვა “ფილმი” ცელულოიდს გულისხმობს. შესაბამისად, როცა თქვენ ამბობთ “გინდა ვნახოთ სპილბერგის ახალი ფილმი?”, თქვენ თავისთავად გულისხმობთ “გინდა ვნახოთ სპილბერგის ახალი ფილმი” ცელულოიდზე. სხვათაშორის, სპილბერგის მსგავსმა ადამიანებმა უკვე გამოხატეს თავიანთი აზრი ამ პრობლემასთან დაკავშირებით, და მან საჯაროდ განაცხადა, რომ გააგრძელებს 35 მილიმეტრიანზე გადაღებას მანამდე, სანამ მას ბებერი, მკვდარი ხელებიდან არ გამოგლეჯენ. 
სემი: მოიცა.
მართლა ასე თქვა?
ევერი: ნუ, ბებერი მკვდარი ხელები არ უხსენებია, მაგრამ ეს ხუმრობაა.
სემი: ზედმეტია. ამოიღე.
ევერი: მართლა?
სემი: კი, გიჟის შთაბეჭდილებას დატოვებ.
ევერი: კარგი. ის განაგრძობს 35 მილიმეტრზე გადაღებას ბლაბლაბლა. და სორედ მისტერ სპილბერგისა და ბევრი სხვა ადამიანის გამო, რომლებიც გააგრძელებენ ფირზე გადაღებას, მნიშვნელოვანია, რომ არსებობდეს რამდენიმე კინოთეატრი, რომელიც ფირის პროექტორს იყენებს. როცა თქვენ ციფრულად უშვებთ ფილმს, რომელიც ფირზეა გადაღებული, თქვენ რეალურად სხვა ფილმს უჩვენებთ. თქვენ მაყურებელს არ აძლევთ იმას, რისთვისაც მან ფული გადაიხადა.
სემი: კარგია. მშვენიერია.
ევერი: ფირს შეუძლია ისეთი რამის გამოხატვა, რასაც ციფრი ვერასდროს შეძლებს. 
ფირი ფოტოსურათების მწკრივია, რომელსაც წამიერი სიბნელე ჰყოფს. ფირი არის შუქჩრდილი, და ეს არის შუქი და ჩრდილი და ეს ზუსტად ის შუქი და ჩრდილია, რომელიც იყო იმ დღეს, როცა ეს ფილმი გადაიღეს.
(პაუზა.)
ევერი: ციფრული კინო - ჩემი აზრით, გამოთქმა “ციფრული ფილმი” ოქსიმორონია - რეალურად მილიონი პაწაწინა წერტილია. ამ წერტილებს, იგივე პიქსელებს, არ შეუძლიათ ფერისა და ტექსტურის ისე გადმოცემა, როგორც ეს ფილმს შეუძლია. ყველა ეს წერტილი ზუსტად ერთი და იგივე ზომისაა და ერთმანეთისგან ერთი მანძილითაა დაშორებული. 
მისტერ სარანაკ, 35 მილიმეტრიანი ფილმის ციფრულად პროეცირება იგივეა რომ თავად მონა ლიზას ნაცვლად მონა ლიზას ღია ბარათს უყუროთ.
დაჟინებით გთხოვთ შეინარჩუნოთ ჩვენი საყვარელი “სენტურის” პროექტორი და დაიკავოთ პოზიცია ამერიკულ კინოსა და კინოთეატრებში ციფრული გადატრიალების წინააღმდეგ. 
პატივისცემით, 

ევერი ნიუტონ შარპე.
(პაუზა.)
სემი: შუა სახელი ნიუტონი.
ევერი: აჰა. ნუ დამცინი.
სემი: აზრადაც არ მქონია დაცინვა.
ჩემი შუა სახელი გრუბერია.
(პაუზა.)
სემი: მემგონი მშვენიერი წერილია.
ევერი: ასე ფიქრობ?
სემი: კი ასე ვფიქრობ. არის მასში რაღაც ნამდვილად…
ევერი: რა.
სემი: არვიცი. ისეთი რაღაცაა, რასაც ვინმე, სიტყვაზე, კინოში დაწერდა. ის მას წაიღებდა ვაშინგტონში და გაირბენდა სასამართლოს კორიდორებს და გზად შეჩერდებოდა იმისთვის, რომ თავისი უდიდესი სიყვარულისთვის ეკოცნა და ისიც ეტყოდა, რომ, ხო აზზე ხარ, მიდი და შენ იცი, და მერე ის შევარდებოდა სასამართლო დარბაზში და წაიკითხავდა ამ წერილს მოსამართლის წინაშე. 
ევერი: და მოსამართლე რას იტყოდა?
სემი: ნუ, ხო იცი რასაც.
“დღევანდელ ღირსშესანიშნავ დღეს”
“შევიტყეთ რომ…”
“პატივი მაქვს ვაღიარო, რომ ასეთ მხრცოვან ასაკშიც კი…”
ხო აზრზე ხარ.
“ამ ყმაწვილმა მიგვითითა შობის ჭეშმარიტ მნიშვნელობაზე.”
ევერი: ოქეი, ძალიან კარგი.
(პაუზა.)
ევერი: დაგარწმუნე?
(პაუზა.)
სემი: ოჰ. მმმ. კარგი შეკითხვაა.
(პაუზა.)
სემი: იცი რახდება, მგონია რომ უბრალოდ მე მკიდია ასე იქნება თუ ისე.
(ჩაბნელება.)
მეხუთე სცენა
(თეატრის განათება სრულიად განსხვავებულია. თითქოს ყველა ნათურამ სიმძლავრე შეიცვალა, ან ეკონომიური ნათურებით შეცვალეს, ან ადგილი შეუნაცვლეს.)
(სემი და როუზი კინოდარბაზის გასასვლელის სხვადასხვა მხარეს რიგებში სხედან. ორივეს ახალი უნიფორმა აცვია. შინდისფერის ნაცვლად ყვითელი პოლოები, ან პირიქით. მათ ჯიბეებზე ამოქარგულია უკვე სიტყვა The Venue.)
(როუზი და სემი რაღაცას ელიან. სიჩუმის შემდეგ:)
სემი: მითხრა, რომ აღარ შემიძლია ჩემი Red Sox-ის კეპის ტარება. 
როუზი: მართლა?
სემი: და მე ვუთხარი, პოლ, ჩვენ ხო მასაჩუსეტში ვცხოვრობთ. ეს ისე ხო არაა, რომ რაღაც პროვოკაციულს ვატარებ. 
როუზი: მერე?
სემი: დამიკიდა. 
(სიჩუმის შემდეგ.)
სემი: და შენ როგორხარ?
როუზი: ნორმალურად.
(პაუზა.)   
როუზი: რუმმეიტმა დამიტოვა რაღაცნაირი გრძელი პასიურ-აგრესიული წერილი საძინებლის კარზე დღეს დილით. შვიდი ბარათის ზომის იყო. 
და ძაან გამაღიზიანებელი ხელწერა აქვს.
მოკლედ, რაღაც სირობაა.
(პაუზის შემდეგ.) 
როუზი: შენთვითონ როგორ ხარ? წარმოდგენა არ მაქვს შენ როგორ, / ნუ -
სემი: მე ნორმალურად. 
(პაუზა.) 
როუზი: რაარის - რაარის ახალი?
(პაუზა.) 
სემი: ისეთი არაფერი.
(პაუზა.) 
სემი: გუშინ პაემანი მქონდა.
როუზი: ოჰ, მართლა?
და ვისთან - 
პირველი პაემანი იყო?
სემი: პირველი იყო.
როუზი: ინტერნეტის პაემანი?
სემი: ინტერნეტის პაემანი იყო.
როუზი: და?
სემი: მომეწონა.
მართლა კაი ტიპი იყო.
(პაუზა.) 
სემი: ტაილერი.
“ი”-თი.
როუზი: ჰაჰ.
(პაუზა.) 
როუზი: რას აკეთებს?
სემი: ნუ.
ამწუთას ბარისტად მუშაობს - 
როუზი: ოქეი.
სემი: - მაგრამ ამასთან ერთად ის დამწყები მოცეკვავე აკრობატია.
როუზი: ვაა.
(პაუზა.)  
როუზი: ანუ მაგარი ტანი ექნება.
(პაუზა.) 
როუზი: თუ მოცეკვავე აკრობატია.
(სემი ამოიხვნეშებს. მცირე პაუზის შემდეგ.) 
სემი: სულ ასეთი გაუთლელი რატომ უნდა იყო?
როუზი: რას / გულისხმობ - 
სემი: ანუ, შენ ყოველთვის ისეთ პონტში ხარ, ანუ, სულ ბაზრობ რომ, აი, დიდი ყლე ქონდა, ან სიტყვაზე, სიტყვაზე, ის გოგო, ის გოგო - აუ იმას ძაან მაგარი მუტელია ან რამე ეგეთი.
როუზი: არასდროს არავიზე არ მითქვამს შენი თანდასწრებით, რომ მაგარი მუტელია.
სემი: ხო ხვდები, იცი რასაც ვგულისხმობ.
როუზი: ალბათ შენ ტაილერზე და მის მშვენიერ მუტელზე ფიქრობ, იმიტომ რომ მე არასდროს / არაფერი მითქვამს - 
სემი: ტაილერთან ვიყავი ერთ პაემანზე!
არც კი მიკოცნია ტაილერისთვის!
(პაუზა.) 
როუზი: კაი დაიკიდე.
სემი: მისმინე შენ… შენ გასაგებად მითხარი რომ არ იყავი დაინტერესებული. ჰოდა არ მესმის, რატომ არ შეგიძლია, რომ ცოტა დამინდო და / ნუ - 
როუზი: შენ მე ზედაც არ შემომხედე!
სემი: რა შუაშია - რაშუაშია - რა შუაშია - მოიცა - რა კავშირშია ეს იმასთან რომ - შენ რატომ - ეს ისეთი პონტია / ხო აზრზე ხარ, საერთოდ - 
როუზი: შენ მე შანსიც კი არ მომეცი / რომ - 
სემი: შენ მითხარი რომ მე შენ არ გიცნობდი! და რომ… რომ შენ საერთოდ არ იყავი ის ადამიანი ვინც მე მეგონე რომ იყავი! ჰოდა - 
როუზი: ჰოდა ასეც არის!
(პაუზა.) 
სემი: ჰოდა - 
როუზი: ჰოდა ფაქტია, რომ ასეა!
(პაუზა.) 
მაგრამ ნუ… ეს არ ნიშნავს, რომ შენ უნდა გაიქცე და ეგრევე ინტერნეტ-პაემნები დაიწყო და საერთოდ ამომიგდო თავიდან. 
ნუ ხო, ალბათ ძაან გიყვარს ვიღაცა, როცა ეგეთ რამეს აკეთებ.
სემი: ანუ - ანუ - ანუ - ანუ რას ამბობ რომ - 
გინდა რომ პაემანზე წავიდეთ თუ რაღაც?
(პაუზა.) 
როუზი: არა!
სემი: აბა რას ამბობ?!
(პაუზა.) 
როუზი: უბრალოდ ვამბობ, რომ ეგ არაა სწორი. რომ ეგ ყველაფერი უფრო… რომ ეს უბრალოდ რაღაც დიდი წარმოდგენა იყო.
სულ ესაა.
(პაუზა.) 
სემი: დაუჯერებელია.
დაუჯერებელია.
ამას არანაირი ლოგიკა არ აქვს.
(პაუზა.) 
შენ გინდა რომ მე / ანუ - 
როუზი: უბრალოდ, რომ გამიცნო!
სემი: როგორ შეიძლება რომ გაგიცნო როცა ასე… ასე… ასე… იმისავით - 
როუზი: რა? თქვი.
თქვი.
სემი: არაფერი, დაიკიდე.
როუზი: შენ ფიქრობ რომ მაგარი წაკლა ვარ.
(პაუზა.) 
როუზი: ასეა ხო?!
(სემი პასუხს არ სცემს.) 
როუზი: ამწუთას ნაღდად მაგრად გეზიზღები.
ჰოდა თქვი!
(შემოდის ევერი, ასევე ახალ უნიფორმაში. მას შეძრული სახე აქვს. სემი და როუზი ჩუმდებიან.) 
ევერი: ჰეი.
როუზი: როგორ ჩაიარა?
ევერი: უჰ - 
როგორ გითხრა - 
სემი: მე მითხრა, რომ აღარ შემიძლია ჩემი Red Sox-is კეპის ტარება.
ევერი: ვაჰ, მაგრად ტეხავს.
როუზი: სტრანნი სახე აქვს არა?
(პაუზა.) 
სემი: შენს წერილზე რამე გითხრა?
ევერი: სადილის ფულის ამბავს მიხვდა.
როუზი: მოიცა, რაა?
ევერი: მიხვდა იმას.
ჩახედა ბუღალტერიას და ჩახედა ქვითრებს და მოკლედ - სავარაუდოდ ძაან ბევრი ფული იყო სალაროში, გასული თვიდან, და ეს იმის ნიშანია, რომ ხალხი იპარავს, და მერე ის ფეხსაცმლის ყუთი თავისი ბილეთების შეკვრით ძირში / და - 
სემი: ამის დედაც.
ამის დედაც.
როუზი: მოიცა, რაში ჭირდებოდა გასული თვის ბუღალტერიის ნახვა? ფეხებზე არ ეკიდა? სრულიად ახალი სისტემა აქვს და საკრედიტო ბარათების მანქანა! მაგას ხომ მაინც ვერ მოვპარავდით!
ევერი: არვიცი, სავარაუდოდ… უნდოდა დარწმუნებულიყო რომ კარგი თანამშრომლები ვართ, ან /ისა - 
სემი: ჰოდა, ჰოდა მერე რა…
ევერი: გაფსიხდა.
(პაუზა.) 
როუზი: ჰო ნუ, გასაგებია, მაგრამ რა / იყო - 
ევერი: ჰოდა ფიქრობს, რომ მე ვიპარავდი.
(პაუზა.) 
ევერი: ანუ ფიქრობს რომ მარტო მე ვიპარავდი.
(პაუზა.) 
როუზი: შენი წერილის გამო?
ევერი: იმ ყუთში წერილი იყო, რომელიც სემს დავუტოვე. ჩემი ხელწერით.
(სემს) შენ რომ წასული იყავი.
ალბათ ჩემი ხელწერა იცნო?
ვერ ვხვდები როგორ იცნო.
კიდევ მემგონი ის…
(პაუზა.) 
როუზი: ჰოდა მერე შენ…
ევერი: ანუ, მე არ ჩამიშვიხართ.
(როუზი და სემი შვებით ამოისუნთქებენ, თუმცა არ უნდათ რომ შეიმჩნიონ ეს.)
სემი: მოკლედ.
ოქეი.
ანუ, ჩვენ უბრალოდ უნდა. უნდა.
უნდა - 
ევერი: რავიცი, მე ვფიქრობდი, რომ თქვენ შეგიძლიათ მიხვიდეთ მასთან და თქვენც აღიაროთ თქვენი წილი და უთხრათ, რომ თქვენ თვითონ მითხარით რომ ასე უნდა გვექნა და / რომ მოკლედ - 
როუზი: მოიცა.
რაა?
ევერი: - და მაშინ შეიძლება იმან არ /  ანუ - 
როუზი: მოიცამოიცამოიცა.
ერთი წუთით ერთი წუთით ერთი წუთით.
მოდი გავჩერდეთ და ჩავისუნთქოთ.
(პაუზა) 
რა პონტში უნდა ვუთხრათ, რომ ჩვენ გითხარით რომ ასე უნდა გვექნა, პირველ რიგში?
(ხანგრძლივი პაუზა.) 
როუზი: რაც, სხვათაშორის, საკმაოდ, რაქვიადა, უცნაური მიდგომაა, ასე რომ შევხედოთ. თუ სწორად მახსოვს, ძალიან გიხაროდა ჩვენგან ყოველ საღამოს 15 დოლარის მიღება. 
ევერი: იმიტომ, რომ თუ ვეტყვით რომ ყველა ვაკეთებდით ამას, და ეს იყო რაღაც თანამშრომლების ტრადიცია, როგორც შენ თქვი, და რომ ყველა აკეთებდა ამას, შეიძლება გაგებით მოეკიდოს და ანუ… არ გამაგდოს.
როუზი: ყველას გაგვაგდებს.
ევერი: ანუ, ან შეიძლება დაიკიდოს.
(პაუზა.) 
როუზი: უოუ
ოქეი.
მაგარი დაიძაბა სიტუაცია.
მაგარი დაძაბვაა ჩვენთვის რომ… ჩვენ რომ ამის გაკეთებას გვთხოვ.
ევერი: … მე არ ჩამიშვიხართ.
როუზი: ჰო ნუ, ეგ ხო აზზე ხარ, იმინა ბოროტება იქნებოდა.
(სემი კვლავ ჩუმადაა. ყველანი დგანან.)
როუზი: სემ?
სემი: უჰუ.
როუზი: რამის თქმა ხოარ გინდა ყველაფერ ამაზე?
(სემი თავს უარის ნიშნად გააქნევს და სხვაგან იყურება.)
როუზი: არა?
(ის ისვე უარის ნიშნად თავს აქნევს. ევერიც და როუზიც მას უყურებენ ნაღალატევი სახით.)
როუზი: კარგი. მაგარია.
(საშინელი, საშინელი სიჩუმე.)
როუზი: (ევერის მიმართავს ზრდილობიანად) მე უბრალოდ მმმ…
მამაშენს როგორი ხელფასი აქვს?
ევერი: უკაცრავად?
როუზი: უბრალოდ მაინტერესებს მამაშენი კლარკში სემანტიკას ასწავლის, ხომ ასეა?
ევერი: ჰო, სემი - 
ხო, მე გითხარი ეგ.
როუზი: რამდენი აქვს ხელფასი?
ევერი: შენი საქმე არაა.
როუზი: და შენ იქ უფასოდ ხარ ხომ?
(პაუზა.) 
ევერი: ვერ ვხედავ როგორ - 
როუზი: იმიტომ რომ მე ჯერ კიდევ გასასტუმრებელი მაქვს 20000 სტუდენტური სესხი და დედაჩემი მდივნად მუშაობს.
და არც მდიდარი მამა მყავს.
ევერი: მამაჩემი მდიდარი არაა.
როუზი: და სემი კიდევ 35 წლისაა და თავისი გიჟი მშობლების თავზე ცხოვრობს რაღაც ბანძ მანსარდაში. 
(სემი შეკრთება, მაგრამ ხმას არ იღებს. პაუზა.)
როუზი: და ეს არის ჩვენი ასევთქვათ - ეს არაა ისეთი სამსახური, სტუდენტებს რო აქვთ სანამ პახოდუ კოლეჯში დადიან. 
ესაა რითიც, ასევთქვათ - თავს ვირჩენთ. 
(პაუზა)
ჰოდა ამიტომ ვფიქრობ რომ…
ევერი: ვაუ, ოქეი.
როუზი: უბრალოდ მგონია რომ ამაზეც უნდა იფიქრო.
(ხანგრძლივი პაუზა.) 
როუზი: უბრალოდ ძალიან მაგარი ჩაძაბვაა ასეთი რამის თხოვნა ისეთი ადამიანისგან, ვინც მაგარ ვალებშია და ვინც კოლეჯში არც  / კი წასულა - 
სემი: (ჩუმად) კარგი როუზ
როუზი: - რომ მიატოვონ თავიანთი სამსახური შენს დასაცავად.
(პაუზა.) 
როუზი: უბრალოდ მაფიქრებინებს, რომ შენ ეს საერთოდ არ გესმის.
(პაუზა. ევერი ადგილზე დგას.)
როუზი: და ანუ, ძალიან ვწუხვა რომ პოლი შენ გაბრალებს.
მაგარი ყლეობაა. 
(კიდევ ერთი პაუზა. ევერი იხსნის სათვალეს, წმენდს პერანგით და ისევ იკეთებს.)
(ის ხელებით დოინჯს იკეთებს. ის თითქოს რაღაცას ელოდება.)
(ბოლოს:)
სემი: და პროექტორზე რა თქვა?
(პაუზა.) 
ევერი: თავიდან იშორებს. 
ციფრულზე გადადის.
(პაუზა.) 
სემი: (დაჩიავებული, იმედიანად) ჰოდა იქნებ ისედაც არ მოგდომოდა დარჩენა?
(პაუზა.) 
სემი: (კიდევ უფრო მეტად დაჩიავებულად და უსუსურად) ანუ, იქნებ ისედაც წასვლა დაგეპირებინა.
მახსოვს, რომ ამბობდი მაგას.
(ევერი სემს დიდხანს უყურებს, შემდეგ კი თავს უკრავს. შემდეგ ნელა მიდის დარბაზის შუაში კარისკენ. ის ჩერდება.)
ევერი: მისმინე სემ.
(პაუზა. სემი მას უყურებს.)
გინდა გავაკეთო ეზეკიელი 25:17?
სემი: ჰა?
ევერი: გინდა როუზისთვის რომ გავაკეთო ეზეკიელი 25:17?
(პაუზა.) 
სემი: მმმ… რავიცი, ალბათ კი.
არვიცი უბრალოდ რამდენად შესაფერისი / დროა ახლა რომ - 
ევერი: ეზეკიელი 25:17

“ქველი კაცის გზა მუდამ ეკლებით არის მოფენილი, მას მუდამ წინ ეღობება ბოროტი კაცის ეგოიზმი და ტირანია. დალოცვილია ის კეთილი და გულმოწყალე მწყემსი, ვინც წარუძღვება უძლურთ წყვდიადის ხეობაში. რადგან ისაა თავისი თანამოძმის მფარველი და დაკარგულ ჩვილთა მპოვნელი. და სასტიკი შურისძიებითა და რისხვის სასჯელით მოვსპობ მათ, ვინც ჩემი ხალხის განადგურება და მოწამვლა სცადა. და მიხვდებით რომ მე ვარ უფალი, როცა თავს დაგატეხთ ჩემს შურისგებას”.


(პაუზა. ევერი ლაპარაკობს გააზრებულად და სევდიანად.)

… ამ ვეშს წლების განმავლობაში ვამბობდი.
და თუ ოდესმე შენ ეს გესმოდა, ეს იმას ნიშნავდა რომ დანძრეული გაქვს.
არასდროს დავფიქრებულვარ რას ნიშნავდა ეს. უბრალოდ ვფიქრობდი რომ ეს მაგარი ცივსისხლიანი ვეში იყო ვინმე დაყლევებულისთვის სათქმელად, სანამ მას ტრაკში ტყვიას მივარჭობდი.
მაგრამ დღეს ისეთი ყლეობა ვნახე, რამაც მაგრად ჩამაფიქრა.
(პაუზის შემდეგ) 
ახლა კი ვფიქრობ: ეს შეიძლება ნიშნავდეს, რომ შენ ხარ ბოროტი კაცი. ხოლო მე ვარ მართალი ადამიანი. და მისტერ 9 მილიმეტრი აქ… ის მწყემსია, რომელიც ჩემს მართალ ტრაკს სიბნელის ხეობაში იცავს. 
ან შეიძლება ისე იყოს, რომ შენ ხარ მართალი კაცი და მე ვარ მწყემსი და სამყარო კი ბოროტი და თავკერძაა. ასე მომეწონებოდა. 
მაგრამ ეს ასე არაა.
სიმართლე ისაა, რომ შენ სუსტი ხარ.
და მე ვარ ბოროტი კაცის ტირანია.
მაგრამ მე ვცდილობ, რინგო.
მე ვცდილობ ძალიან მაგრად, რომ ვიყო მწყემსი.
(ის უყურებს სემს. სემი ეს-ესაა იტირებს. ცოტახნის სიჩუმის შემდეგ:)
როუზი: მაგარი სიგიჟე იყო.
(ევერი გადის.) 
(ჩაბნელება.)   

მეექვსე სცენა
(კინოდარბაზი ჩაბნელებული და ცარიელია. კინოპოექტორი ჩართულია. ისმის მისი ტრიალის ხმა. ის გაიელვებს მწვანედ, შემდეგ თეთრად და ითიშება.)
(ჩვენ ვხედავთ როგორ შედიან როუზი და სემი საპროექციო ოთახში და სინათლეს ანთებენ. ისინი თავიანთ ახალ უნიფორმას ატარებენ. ისინი ერთმანეთს ელაპარაკებიან და მოძრაობენ პატარა განათებულ ფანჯარაში. ჩანს, რომ ისინი ერთმანეთთან კარგად გრძნობენ თავს. შეიძლება რაღაც მომენტში როუზმა გაიცინოს და სემს მკლავზე ხელი დაარტყას. კინოდარბაზი ისევ ჩაბნელებულია.)
(შემდეგ ჩანს თუ როგორ შლიან სემი და როუზი პროექტორს, ნელ-ნელა და მეთოდურად. ჯერ ხსნიან ფირებს, შემდეგ ნაწილ-ნაწილ შლიან პროექტორს და ალაგებენ საპროექციო ჯიხურის იატაკზე. ამას შესაძლოა გარკვეული დრო დასჭირდეს. შემდეგ ჩანს თუ როგორ დგამენ ისინი ახალ ციფრულ პროექტორს. ამას არ მიაქვს ძალიან დიდი დრო. ისინი მას რთავენ და ცოტახნით ტესტავენ. ახალი პროექტორი თეთრი მანათობელი კვადრატის ფორმას ასხივებს, შემდეგ კი იწყებს გამოსახულების პროექციას. ის ცოტახანს მუშაობს და უჩვენებს გამოსახულებას, რომელსაც ჩვენ ვერ ვხედავთ. სემი და როუზი ჯიხურიდან გადიან.)
(შემდეგ პროექტორი ხდება მწვანე, შემდეგ თეთრი, შემდეგ კი ბნელდება. კინოდარბაზში შუქები ინთება და ხუთი წამის შემდეგ:)
მეშვიდე სცენა
(კინოდარბაზის კარგი ბოლომდე იღება)
(სემი თავს შემოყოფს, მიმოიხედება, შემდეგ კი კარს კეტავს.)
(ერთი წამის შემდეგ, კარი ისევ იღება და სემი დიდ ნაგვის კონტეინერს შემოათრევს, რომელსაც კარის ღიად დასაკავებლად იყენებს. შემდეგ იგი ისევ გადის და დიდი სახელურიანი ცოცხითა და აქანდაზით ბრუნდება.)
(სკაილარი მასთან ერთად შემოდის, თავის ცოცხთან ერთად.)
სემი: მოკლედ, ჩვენ ამას ვეძახით გავლას.
სკაილარი: მაგარია.
სემი: საკმაოდ მარტივია.
(სემი რიგების თავის ნახევრისკენ მიდის და მოხვეტას იწყებს. სკაილარი მიდის სკამების თავის ნახევრისკენ და ისიც მოხვეტას იწყებს. ის კარგად ხვეტს. ის შემთხვევით გაკრავს კოკა-კოლას პლასტმასის ბოთლს, რომელიც გასასვლელში დაგორდება. ის გაეკიდება მას, ხელში აიღებს და უკან, ნაგვის ურნისკენ გამორბის. ის სწრაფია. ის სემზე სწრაფად ხვეტს. სემი მას გაკვირვებული უყურებს.)
სემი: შენ კინოთეატრში ნამუშევარი ხარ?
სკაილარი: კი, Cinema World-ში.
ლეომინსტერში.
სემი: აა ჰო, ჰო, ვიცი ეგ ადგილი. 
(პაუზის მერე, ცდილობს იხუმროს)
სემი: ესე იგი შენ მიჩვეული ხარ ზომაზე დიდ პოლოს პერანგებს. 
სკაილარი: აჰა.
(ცოტა ხნით სიჩუმეში ალაგებენ.)
სემი: პოლმა ან ვინმემ გაჩვენა გაზიანი სასმელების მანქანები?
სკაილარი: კი პოლმა მაჩვენა.
მგონი ყველაფერი გასაგებია.
სემი: ძალიან კარგი.
ძალიან კარგი.
(პაუზა)
გიჩვენა როგორ უნდა გაწმინდო კარაქის დისპენსერი?
სკაილარი: მმმ - 
სემი: მე ვიყენებ “უინდექსს” და მერე ვხმარობ ნუშის ხელის საპონს ტუალეტიდან.
სკაილარი: მმმ, კაი.
ჩემს ძველ სამსახურში ჩვენ უბრალოდ “უინდექსს” ვუსვამდით და მერე წყლით ვავლებდით.
(ხანმოკლე პაუზის შემდეგ:)
სემი: კი. 
მაგრამ მაინც გირჩევდი რომ ნუშის ხელის საპონიც გამოიყენო. 
სკაილარი: ოკ, არაა პრობლემა.
(ისინი განაგრძობენ ალაგებას.)
სემი: კიდევ რა.
კიდევ რა.
(პაუზის შემდეგ:)
სემი: რატომრაც ხალხი ვერ ამჩნევს ხოლმე ნაგვის ყუთს იმ კუნძულის ქვეშ… კარაქის და საწრუპების კუნძულის ქვეშ… უბრალოდ… ის ადგილი ცუდადაა მოწყობილი. იქ არ ყოფილა - 
მოკლედ, ხალხს ჰგონია რომ იქ ნაგვის ურნა არაა და ამიტომ საწრუპების ქაღალდებს და რაღაცეებს იქვე კუნძულზე ტოვებენ, ჰოდა ყოველთვის ვცდილობ რომ ორჯერ-სამჯერ შევიარო ხოლმე მანდ სეანსის დაწყებამდე და გადავწმინდო ქაღალდები და პოპკორნის მარცვლები და რაც არის ყველაფერი - ურნაში. 
სკაილარი: ოქეი.
სემი: ადრე ერთ ჯერზე სამნი ვმუშაობდით ხოლმე, პროექციონისტის ჩათვლით, მაგრამ ახლა მხოლოდ ორნი ვართ. ერთ-ერთი ჩვენგანი ადის ზემოთ და ხელს აჭერს “ფლეის”, როცა ფილმის დაწყების დროა. საკმაოდ მარტივია.
სკაილარი: ასწორებს.
სემი: თუ როუზთან ერთად მოგიწევს მუშაობა, ალბათ მას უნდა დაუთმო მაგის გაკეთება. 
სკაილარი: ოქეი.
(პაუზა.)
სემი: ჩვენ ზოგჯერ… როუზი პრევიუებს ერთად აჯგუფებდა ხოლმე. 
სკაილარი: ვაუ.
სემი: ხო. 
(ისინი ცოტახანს ხვეტენ. ხვეტაში გადის ოცი წამი. სკაილარი ხვეტას სემზე ადრე ასრულებს. ის მოთმინებით იცდის პირველი რიგის წინ. ის ეკრანს გახედავს. ცოტა ხნის შემდეგ, ის მიდის კინოეკრანთან, სცენის კიდეში, გადაიწევა და ხელით ფრთხილად ეხება უხილავ ეკრანს. სემი იმწუთას ამჩნევს.)
სემი: ეი, რას აკეთებ?
სკაილარი: (უკან გამოდის) ბოდიში.
სემი: არა. უბრალოდ რატომ ქენი ეგრე?
სკაილარი: … არვიცი.
ბოდიში.
(პაუზის შემდეგ:)
სკაილარი: ყოველთვის მაქვს ასეთი სურვილი რომ…
ყოველთვის მინდა ხოლმე, რომ ხელით შევეხო.

შენ არა?
სემი: (შეშფოთებული) მმმ… არა.
სკაილარი: მმმ… კარგი. ბოდიში.
(სკაილარი უცდის სემს, რომ მან დაამთავროს მოხვეტა. სემი ოდნავ ფაციფუცით ასრულებს. ისინი გასასვლელისკენ მიემართებიან. ისინი აქანდაზებს ურნაში აცარიელებენ. ისინი გადიან. მათ უკან კარი ჯახუნით იხურება.)
(ჩაბნელება.)
მერვე სცენა
(ყოველდღიურ ტანსაცმელში გამოწყობილი ევერი კინოდარბაზის რიგებშუა გასასვლელში დგას და იცდის. კინოდარბაზის კარგი ფართოდაა გაღებული. სემი, ასევე ყოველდღიურ ტანსაცმელში, საპროექციო ჯიხურში საქმიანობს.)
ევერი: (იძახის) დარწმუნებული ხარ რომ არაა აქ?
(სემს მისი არ ესმის. ის ტოვებს ჯიხურს და რამდენიმე წამში შემოდის დარბაზში, ხელში  უცნაური შესახედაობის მეტალის ხელსაწყოს ნაწილით. ის მას მძიმედ დგამს იატაკზე.)
ევერი: დარწმუნებული ხარ რო უცებ თავზე არ დაგვადგება?
სემი: კი, კი. წასულია შაბათ-კვირით.
დამიჯერე.
(სემი ისევ ქრება. რამდენიმე წამში ის ისევ ჩანს საპროექციოში მოფუსფუსეს. ის ჯიხურიდან გამოდის და მალე მას ისევ ვხედავთ ამჯერად სხვა ნაწილთან ერთად. ის მას იქვე შემოსასვლელში დებს, პირველი ნაწილის გვერდით.)
ევერი: არ შენიშნავს რომ აღარაა?
სემი: იბეიზე სცადა გაყიდვა და არავის უნდოდა. ჰოდა მითხრა რო ჯართში ჩამებარებინა. 
შენ გინახავდი. 
(სემი ისევ ქრება. ევერი იცდის. ის ცოტახანს კინოეკრანს უყურებს. შემდეგ მიდის შემოსასვლელთან, იღებს ერთ-ერთ ნაწილს და გადის. რამდენიმე წამში სემი შემოდის კიდევ ერთ ნაწილთან ერთად. გასაგები ხდება, რომ მას ზემოდან ჩამოაქვს დაშლილი პროექტორის ნაწილები. ის ევერის ძიებაში აქეთ-იქით დაბნეული იყურება. რამდენიმე წამში ევერი ბრუნდება.)
სემი: სად წახვედი?
ევერი: მამაჩემი მელოდება გასასვლელთან. თავის მანქანაში.
სემი: აა, ოქეი.
(სემი ისევ გაქრება. ევერი ორ ნაწილს იღებს და ისევ გაქრება. სემი ცამოდის პროექტორის ბოლო ნაწილთან ერთად. რამდენიმე წამის შემდეგ ევერი ისევ შემოდის და ხელებს შარვალზე იწმენდს.)
სემი: სულ ესაა.
ევერი: ოქეი. ძალიან კარგი. 
(წამით ასე დგანან.) 
სემი: აუ მოიცა.
(ის სირბილით ადის საპროექციო ჯიხურში. ვხედავთ როგორ იღებს ორ რვაკუთხა კონტეინერს, რომლებთან ერთადაც დაბლა ბრუნდება. ევერი ამასობაში კინოდარბაზის სიღრმეში შემოვიდა.)
სემი: სტივის რამდენიმე ძველი ფილმი. კარგების უმეტესობა წაიღო, მაგრამ ერთი-ორი კიდევ დარჩა.
სემი: ოჰ, ოქეი.
(სემი კეისებს სათითაოდ დებს იატაკზე და თან მათზე დატანილ წარწერებს კითხულობს.)
სემი: “მონადირე ვეფხვი, ჩასაფრებული დრაკონი…”
“ღლაპები პარიზში…”
(ის ზემოთკენ გარბის და კიდევ ორი კეისით ბრუნდება, რომლებსაც მძიმედ ალაგებს იატაკზე.)
სემი: “Star Trek აჯანყება…”
… და “ძვირფასო, ბავშვები დავაპატარავე…”
გინდა ესენი?
მაინც უნდა გადავაგდოთ ესენიც.
ევერი: მმმ…
კი როგორ არა.
მოიცა.
(ის იღებს ორ კეისს და დაბრაზიდან გადის. 30 წამში ბრუნდება, იღებს დარჩენილ ორ კეისს და სათითაოდ უჭირავს ცალ-ცალი ხელით. ისინი მძიმე.)  
სემი: და პროექტორს რა უნდა უქნა?
ევერი: არვიცი. რამე ანდერგრაუნდ სარდაფის კინომოძრაობა უნდა დავიწყო?
(სემი იცინის.)
ევერი: რაღაც პონტში სერიოზულად ვამბობ.
სემი: ოჰ. ოკ. ძალიან კარგი.
ევერი: შეიძლება შემოდგომაზე კლარკში რომ დავიწყებ ისევ სიარულს, 35 მილიმეტრიანი ფილმის საზოგადოება ჩამოვაყალიბო. არვიცი. 
ჩემი საკუთარი კინო მექნება ერთ მშვენიერ დღეს.
სემი: მაგარია.
(გრძელი პაუზა.)
სემი: მისმინე.
მე ისა - 
(კიდევ ერთი პაუზა. შეიძლება ევერის მოუწიოს კეისის ძირს დადება, რადგან ის ძალიან მძიმეა.)
სემი: ძალიან ვწუხვარ, ევერი.
(პაუზა.)
ევერი: არა, ისეთ პონტში, დაიკიდე. ეს ჩემთვის კარგი იყო.
(პაუზა.)
ევერი: მე რატომღაც სულელურად მეგონა, რომ ჩვენ მეგობრები ვიყავით. / და ამიტომ - 
სემი: (ტკივილით) ღმერთო ჩემო.
ევერი: დამასრულებინე. და მერე უცებ გაიასნდა, რომ ჩვენ…
მისმინე… ყველაფერი რაც კი ოდესმე დამმართვნია, იმედს მიცრუებდა. სამყარო მუდმივად…
ასერომ, ცალსახაა, რომ… ზედმეტ რწმენას ვდებ რაღაცეებში.
(პაუზა.)
ანუ, ვფიქრობ რომ, რეალურად არავის არ უნდა ენდო.
სემი: არაა მასე.
ევერი: არა, ცუდ პონტში კიარ ვამბობ. იმას კი არ ვამბობ რომ არავის ნდობა არ შეიძლება და რაღაც. ანუ, უბრალოდ არ უნდა გქონდეს არაფრის მოლოდინი. არ უნდა ელოდო, რომ ბოლოს რაღაცა კარგად დასრულდება. 
სემი: არვიცი. ვერ ვიტყოდი, რომ ასეთ მსოფლმხედველობას ვეთანხმები. 
ევერი: მისმინე, ამისი გააზრება ძალიან დამეხმარა. 
რეალურად, ეს დამეხმარა რომ თავი კარგად მეგრძნო პირველად საკმაოდ დიდი ხნის შემდეგ. თითქოს გავთავისუფლდი იმისგან…
(პაუზა.)
ევერი: იმას კი არ ვამბობ, რომ შენი მეგობარი მინდა ვიყო, ან რამე მსგავსი. არა.
(ხანმოკლედ პაუზა.)
და ხო აზრზე ხარ, ჩვენ რეალურად მეგობრებიც არასდროს ვყოფილვართ, ყველაფერთან ერთად. მე როუზს უფლება მივეცი, რომ პროექტორის ხმარება ესწავლებინა. 
ყველა თავისთვის, ხო ხვდები?
სემი: გთხოვ, ევერი.
ევერი: მგონია, რომ ასე მუშაობს ყველაფერი.
(თავს ვეღარ თოკავს.)
და სიმართლე თუ გინდა, ერთხელაც ჩამოვალ მასაჩუსეტსის მოსანახულებლად და შენ კიდევ აქ იქნები პოპკორნის ხვეტაში. იმუშავებ ვიღაც სირისთვის ნაშუადან. და ისეთ პონტში… მე კიდე პარიზში ან სადმე ვიცხოვრებ. ასერო… ხო ხვდები.
(პაუზა.)
ევერი: მადლობა რომ გაგახსენდი. და პროექტორი რომ გადაარჩინე. და ფირები. 
(ევერი იხრება და ბოლო კეისს იღებს.)
ევერი: გახსოვს, როგორ მთავრდება ფილმი “Manhattan”?
სემი: მმ - 
ევერი: ვუდი ალენი ხვდება, რომ მას ისევ უყვარს მერიელ ჰემინგუეი და ის, ესეთ პონტში, გარბის ქუჩაში და პოულობს მას თავის შესასვლელთან და ის ლონდონში წასასვლელად ემზადება და თმას ივარცხნის და ეს ეუბნება დარჩიო ჩემთან და ის, ისეთ პონტში, არა, უნდა წავიდე, და ეს ეუბნება, კიმაგრამ რა იქნება მერე? 
და ეს: 
“რაღაცნაირად ხალხს მეტად უნდა ენდო” და მერე მუსიკა შემოდის. 
სემი: მმმ.
ხო.
ევერი: ჰოდა ეს იმ დასასრულის საპირისპიროა. 
(ევერი ტრიალდება და კარისკენ მიემართება.)
სემი: მისმინე ევერი. უბრალოდ - სანამ წახვალ. ვიცი, ჩემი ცხოვრება დეპრესიულად გეჩვენება. და ხო აზრზე ხარ, ხშირად ასეც არის. 
მაგრამ მასში კარგი რაღაცეებიც არის.
შეიძლება არასდროს მითქვამს შენთვის, მაგრამ ჩემს ცხოვრებაში არის ძალიან მაგარი რაღაცეებიც. 
(პაუზა.)
სემი: და ზოგჯერ, ვინმე თუ შეგიყვარდა, იმათაც შეიძლება შეუყვარდე. 
(პაუზა.)
სემი: ზოგჯერ არ ხდება ასე. მაგრამ ზოგჯერ კი. და ეს მაგრად ასწორებს.
(პაუზა.)
სემი: ჰოდა მგონია, რო ეგ როცა დაგემართება - 
(ევერი კარისკენ მიდის. მისი გასვლისას:)
სემი: მაკაულეი კალკინი და მაიკლ კეინი.
(ევერი ჩერდება უარის ნიშნად თავს აქნევს.)
სემი: მაკაულეი კალკინი და მაიკლ კეინი.
ევერი: მაგრად, სემ.
(ევერი კარში გადის. ის მის ზურგსუკან იხურება. სემი კინოთეატრის გასასლელ ზოლში დგას, ხელები ჯიბეებში აქვს ჩალაგებული. ის კარს უყურებს და ელოდება. გადის ძალიან ძალიან დიდი დრო.)
(შეიძლება წუთნახევარი.)
(სემი მოთმენით დგას.)
(უცებ კარში ისევ ევერი შემოდის, სერიოზული სახით.)
ევერი: მაკაულეი კალკინი და მენდი მური “Saved”-ში
(სემი სახეზე უკიდეგანო ბედნიერება გადაიშლება.)
ევერი: მენდი მური და რობინ უილიამსი “საქორწინო მოწმობაში”.
რობინ უილიამსი და ჯუდ ლოუ “ზელოვნურ ინტელექტში”.
სემი: რობინ უილიამსი / იყო იმ - 
ევერი: მგონია რომ ტიტრებში არ იყო მითითებული.
ის იყო თუარ ვცდები იმ რობოტი ბიჭის ხმა. 
გეუბნები.
სემი: ოქეი.
ევერი: ...ჯუდ ლოუ და მაიკლ კეინი “გამომძიებელში”.
(ისინი ერთმანეთს უყურებენ. ევერი ჯერ კიდევ არ იცინის.)
ევერი: ძაან ადვილია.
(ამ სიტყვებით ევერი გადის. მის უკან კარი იკეტება. სემი ერთ-ერთ სკამზე ჯდება, თავისთვის ეღიმება.)
(ისმის Jules and Jim-ის ერთ-ერთი თემა [Vacances by George Delerue] რომელიც სემის მოძრაობებს ხაზს უსვამს.)
(სემი ფეხებს წინა სკამზე ალაგებს და ცოტახნით კინოთეატრის ჭერში იყურება. შემდეგ დგება და ჯერ კიდევ მომღიმარი, გასასვლელისკენ მიემართება.
გასვლის წინ ის შუქებს თიშავს. კინოდარბაზი სიბნელეში ეფლობა. კარის ჩაკეტვის ხმა.)
(მუსიკა გუგუნებს.)
(ჩაბნელება.)

